
Asnemmer  

 

Deg tazwara ad nessenmer aselmad-nneɣ CHOUIMET Ali 

i  yellan ɣer yidis-nneɣ seg tazwara n wahil armi d taggara, 

yefka-aɣ afus n lemɛawna ama s tiktiwin ama s yiwelihen. 

Akken ad nessenmer tawacult-nneɣ wid iɣ-yellan d afud, 

yal mi ara aɣ-iruḥ usirem ad aɣ-t-i d-arren. 

Ad nsenmer iselmaden n ugezdu n tutlayt d yidles Amaziɣ 

imi d nutni iɣ-d-ineǧren abrid akken ad d-naweḍ ɣer wass-a. 

Ad nsenmer akk timeddukkal d yimeddukal iɣ-iɛawnen 

ama si lqareb neɣ si lbaɛed. 

 Fella & Dihya 

 

 

 



 

 

 

 

 

Abuddu 

I wid yellan  deffir Rebbi, d allal deg usiweḍ-iw ɣer teswiɛt-a… 

I yimawlan-iw ɛzizen, yellan d afus d tezmert-iw yal asurif n ubrid-a , ad 

asen-yefk Rebbi tudert ɣezzifen. 

I tayri inu ɛzizen Lounes, d win yellan d tazmert-iw deg teswiɛin n lḥif d 

tallelt-iw deg tikli-w, 

Tanemmirt ɣef tayri-nwen, ṣṣber-nwen, d lemɛawna-nwen ur nettbeddil 

ara. 

I temdakult-iw  Feta ɛzizen, yides i  carekaɣ tazerawet agi d ttewaculet is 

i temdakelt-iw taɛzizt Nisma, 

Ttin yellan dima ɣer tama-iw. Tɛawnen-iyi aṭas, yerna tebed yid-i di tiq n 

wussan agi, ur ttuɣ ara lemɛawna-nwen. 

i yal yiwen i yi-d-yefkan afus n tallelt yak yiwen s yisem-is ɣas, ula s wawal 

kan yelhan… 

Ad t-hduɣ  i yiman-iw, i d-yesfaydin ɣas aberid ɣezif ɣas  akken llan 

wuguren niwweḍ ɣur-s ass-a. 

Dyhia 

Abuddu 

Ad budeɣ leqdic-a i: 

 I yimawlan-iw ɛezizen i ḥemleɣ aṭas, i yislemden armi d 

assegmi n wassa, d wid yellan d tafat deg ubrid-iw. 

 I watmaten-iw ɛzizen: Karima, Walid, Liyas, i bedden yidi 

 I ɛemti Ḥedda ssarameɣ-as teɣzi laɛmer d ddwa ḥellu 

  I jida Ḥurya i yiḥemmlen aṭas, buddeɣ-as tuɣzi leɛmer 

 I xwali: Yucef, Amiruc, Aḥmed,Aḥcen, Kahina, Hassina, 

melba ma ttuɣ tameṭṭut xali d warraw-is. 

 I temdakult-iw: Dihya ukkud cerkeɣ yides axeddim-a d 

twacult-is 

 I temdukal-iw: Dalila, Tiziri,Lidya, Jeǧǧiga,Lhna, Chahinez 

 

Akken daɣen ara buddeɣ anadi-a i yal yiwen yebɣa ad yelmed, 

ad yennerni deg tudert-is. 

Feṭṭa 

Tasekla taqbaylit d tagrumma n tewsatin, ad d-nebder deg-sent : tullist, tamedyazt, ungal 

inzan, timseɛraq...Tedder d leqrun di timawit, imru-s d iles, tawriqt-is d tameẓẓuɣt, tamkerḍitis 

d lejdud. S wawal refden-tt-id, s tayri ḥerzen-tt-id, tasuta tewwi-tt-id i tayeḍ, assa s yimru d 

lkaɣeḍ i leǧnas nessaɣ-i-tt-id, d nettat i tanaṣlit n yal amaziɣ, d tutlayt, d iseɣ, d nnif-nni yuzlen 

deg yidammen, ireṣṣa iẓuran-is deg yidles, agdud aqbayli yumen s yes-s, yefka tazmert-is ad tt-

id-yessali, ad yekkes fell-as ṭṭlam ; tafat ad tt-twali, imi teṭṭef amur ameqqran di tmetti taqbaylit, 

amzun akken d aɣerbaz, s yes-s i d-lemden yemdanen ugar n tmusniwin, tefka azal i tutlayt, d 

nettat i d lsas d usalas i yeṭṭfen ansayen n tjaddit-nneɣ akken ur ɣellin ur ttmettaten. 

Tasekla n tmaziɣt tedder aṭas n leqrun war tira. Ay-agi, ad yuɣal ar waṭas n tmental, 

manbdar-d kan yiwet deg-sent ad d-naf tin n tmehrest ( le colonialisme) .I ngura-yi, werğin fkan 

tagnit i yimawlan n tmurt akken ad lemden neɣ ad slemden ama d tutlayt-nsen neɣ 

xersumtasekla-nsen.Ayen i d-yufraren d tiwsatin di lawan-nni s wudem unsib, ad d-naf ala: 

tamedyazt akk d tmucuha. D snat n tewsatin-a kan i ɣef i d-yettili umeslay, anadi s ɣur 

imassanen iberranyen n tsekla, ayen-nniḍen zun akken ur yelli ara di tilawt timettit. Ma neqqim 

kan deg tewsatin-a tudyizin yuɣalen ar rrif ad d-naf: timseɛraq, inzan, urar akk d cnawi n warrac.  

Tasekla timawit d yiwen n ṣṣenf n tsekla yellan si zman aqbur, d ayla n tsuta ara d-

yeǧǧen lɣella-s i tsuta ara tt-id-iḍefren, d tasekla tusridt i yettṛuḥun seg yimi n wa ɣer wa. 

Tasekla s umata d ajlal yedlen ussan n tudert, d tanesbaɣurt deg wayen yerzan tiwsatin i yefkan 

iẓuran di tmusni am tsekla n ugrud i yerzan arrac imecṭaḥ. Timawit, teṭṭef amkan d ameqqran 

di tmetti taqbaylit sizik d acu kan zik tettili d timawit kan meḥsub seg yimi ɣer umeẓẓuɣ imi d 

nettat i d abridamezwaru i ɣef beddent meṛṛa tmettiyin n umaḍal akken i d-yura-d Imarazen. M: 

«tasekla-agi akken ma tella tettruḥu seg yimi ɣer umeẓẓuɣ d ayagi i tt-yeǧǧan tezger 

idurar d yisaffen ussan d yiseggasen akken ad taweḍ si lǧil ɣer wayeḍ »1. 

Tasekla-agi ur teqqim ara kan di timawit imi tusa-d tallit anda imyura ɛerḍen ad jerrden 

ayen yellan s timawit, ayagi yella-d di tsuta tis mraw d tẓa (19) d tallit n tetrarit,gar imezwura 

yerranlwelha-nsen ɣer ugmar n tsekla taqbaylit d iserdasen akked imrabḍen irumiyen gar-asen 

Hanoteauxiwakken ad gzun tuddert n tmetti taqbaylit. Ula d leqbayel rran lwelha-nsen ɣer 

ujerred ntsekla-agigar-sen Boulifa Si Amer iswi-nsen d aḥraz n tsekla iwakken ur tnegger ara . 

                                                           
1  IMARAZEN.M, Timɛayin n leqbayel, Alger, HCA, 2006-2007, P.43 

Tasekla s umata d ajlal yedlen ussan n tudert, d tanesbaɣurt deg wayen yerzan tiwsatin 

i yefkan iẓuran di tmusni am tsekla n ugrud i yerzan arrac imecṭaḥ ayagi yuɣal ar tutlayt n 

tyemmat. 

Tutlayt n tyemmat d tin i icudden ɣer umdan segmi ara d-ilal alama yemmut, yis-s agdud 

ad yesɛu tugna i iseḥḥan, ɣef aya mi ara tḥettmeḍ i umdan tutlayt-nniḍen war tin n tyemmat ad 

d-lalen wuguren ama di tnefsit-is, ama di tmetti i as-id-yezzin. Mi ara nmuqel ɣer tutlayt n 

tmaziɣt amkan-is d ameqqran deg tefriqt n ugafa, ttmeslayen-tt deg waṭas n tmura am Lmerruk, 

Tunes, Libya akked Lezzayer. Tutlayt-agi tebḍa ɣef waṭas n tantaliyin : tacawit, tacelḥit, 

tamzabit, tatergit, taqbaylit…atg 

Tutlayt-agi n tyemmat tettɛawan di trebga n ugrud acku netta d yiwen n uwadem  ger 

yiwudam i yettilin deg tewsatin n tsekla, yesɛa aṭas n tugniwin di yal aḍris aseklan aladɣa di 

tmacahut taqbaylit. Tasekla n ugrud tesԑa azal meqqren di ttrebga n llufan, ur tegri ara di rrif 

imi ar assa llan yemdanen ur yefkin ara afus deg-s, d tin i yesɛan aṭas n tewsatin, deg-s ad d-naf 

takalast*, tasfift n wunuɣen*, azuzen d userqes, aladɣa tamacahut i yesnernayen lebɣi n ugrud 

d tmusni s wayes ara iqabel ussan n tudert-is, yettnerni wafud d tebɣest, lǧehd n wallaɣ ara 

yesseḥbibren ɣef yedles d umezruy lqayen, d tin yerzan asedhu n ugrud. 

Deg yixef wis sin ad d-neɛreḍ ad nexdem taṣleḍt i yigemmaḍ n tesnarayt akken ad nwali 

amek tessnarnay tmacahut deg tutlayt n ugrud. Deg tazwara ad d-nemmeslay ɣef tesnarayt d 

ussissen n wammud d wuguren i d-nemlal deg wennar d yimsulɣa syen akki ad nexdem taṣleḍt 

i yigemmaḍ n tesnarayt ama seg tama n tseddast, amawal, asusru. 

Asisen n usentel  

Asentel n leqdic i yellan gar ifassen-nneɣ, ad yekcem deg taɣult n teskla timawit n walɣ 

agduden n teqbaylit (littérature orale kabyle médiatisée). Imi tazrawt-nneɣ teldi tiwwura ɣer 

umḍal. 

Leqdic-a d agmar n kra n tmucuha i d-ttalsen d tin i yesɛan azal deg usenarni n tutlayt n 

ugrud aqbayli, d win yeṭṭfen kra wussan iwakken ad nessiweḍ ɣer yiswi yerzan tagmert n 

tmucuha, s yin akkin neɛreḍ ad d-nefk kra n yissalen sɛant tmucuha deg temẓi. 

Iswi n ufran n usentel  

Timucuha sɛant azal d amuqran deg tmetti, taɣawsa yelhan i d-ǧǧan lejdud-nneɣ, 

negmer-itt-id iwakken ad qiment i lebda aladɣa n ttrebga n ugrud d usnerni n tutlayt-nsen am 

wakken daɣen d tamsalt n llsas deg yiseggasen imezwura n tudert-nsen. Ihi iswi-nneɣ d anadi 

ɣef temlilt n tmacahut deg usnerni n tutlayt n yigerdan, yerna s umata deg usnerni n umawal-

nsen. S tezrawt-a, ad nadi ad nefhem amek ay tettekki tmacahut deg usnerni ɣer yigerdan n tayri 

n wawal d tmusni n usmekti. 

Tamukrist  

Tamacahut ɣer leqbayel tesɛa azal d ameqqran si zik n zik, imi d nettat i d aɣerbaz i 

iselmaden agrud ama timsirin n tḥerci d leḥdaqa deg tudert ama d timsirin n tutlayt, imi d nettat 

kan i d abrid s wacu ara yelmed ugrud ama d asusru n wawalen, ama d tajerrumt d lebni-is ama 

d amawal amesbaɣur. 

Deg umahil-agi-nteɣ, ad neɛreḍ ad d-nefk asetaqsi agejdan i ɣef tebed tezrawt-a : 

•  Amek tesnarnay tmacahut deg tutlayt n ugrud? 

Syin akin ad nefk kra isetaqsiyen d inaddayen am:  

➢ Amek tessnernay tmacahut deg usnerni n tutlayt n ugrud seg tama n umawal? 

➢ Amek tesnernay tmacahut deg tutlayt n ugrudu seg tama ususru d tjerrumt? 

Turdiwin  

Tamacahut  ahat: 

- Tesnarnay deg tutlayt n ugrud  seg tama n tjerrumt d lebni-ines. 

- Tesnarnay deg tutlayt n ugrud seg tama n umawal. 

- Tesnarnay deg tutlayt n ugrud seg tama n ususru n wawalen. 

- Tesnarnay deg tutlayt n ugrud ama seg tama n umawal, tajerrumt d ususru. 

Timental i aɣ-yeǧǧan ad nefren asentel-agi 

Nekcem deg ul n tmacahut nufa-d agrud d win i ikecmen s daxel-is, ama d amseflid ama 

d awadem, nufa-d d akken nezmer ad nernu ugar deg uxeddim-nneɣ ma yella nger-it-id deg-s. 

Ihi tamacahut d aɣerbaz n ddunit i d-issekren arraw-is, ad nefrez acu yelhan d wayen n diri, 

tigawin d imeslayen n teḥkayt sԑan azal d alqayan, daɣen tufɣa ɣer wannar anda ara nwali ad 

nsel seg yimi n temɣarin i d-ismektayen ayen yezrin, d aḥulfu bninen deg ufwad-nteɣ d ayen 

ikecmen deg ul, ԑzizet tsekla taqbaylit bninet tudert deg-s, aya yefka-aɣ afud ad nexdem 

tazrawt-a s lferḥ d ameqqran. 

Uguren id-nemlal  

Deg leqdic-nneɣ ɣef wazal n tmacahut taqbaylit deg usnerni n tutlayt n ugrud, neffeɣ 

ɣer wannar, ur d-nufi ara aṭas n wuguren deg ubrid-nneɣ.  

Maca ugur i yettuqten s waṭas deg tufɣa-nneɣ d tmektit i yewwin tasga di lmux n umdan 

simmal zerrin wussan tatut tettqabal-d amdan. Tin i nesteqsa ad d-tini ttuɣ, imi tura di lweqt 

anda i d-negra ur d-ttawin ara yemdanen timucuha ɣer yiri n lkanun, tenerna tusna ayen yellan 

akken di timawit yuɣal di tiliẓri neɣ iglawayen anda yal taɣawsa tella deg-s. Maca aya ur yelli 

ara d ugur i uxeddim-nneɣ nkemmel anadi almi i d-nufa ayen nebɣa. 

Allalen i nesseqdec i ugmar n tmucuha 

Di leqdic i nexdem, nesseqdec di tazwara imru d uzmam, maca nufa-d ayagi dayen ur 

neshil ara imi tin ara d-iḥkun tettɣawal deg umeslay ur nesselḥaq ara, dɣa nesseqdec aglaway i 

usekles n ṣṣut, d win i d-nufa yeshel akken ad neḥrez s sshala ayen i d-newwi. 

Tazwert  

Deg yixef-agi ad d-neԑreḍ di tazwara ad d-nexdem tabadut i tmacahut s umata d tin n 

teqbaylit s telqayt, deg-s ad d-nebder amek i tt-id-ttalsen, i wanwa d melmi i tt-id-ttawin, sakin 

ad d-nwali wid i tt-id-igemren di timawit d wawal n yinagmayen iberraniyen ɣef tmacahut 

taqbaylit d wid n tmurt, iẓrayanen ixedmen fell-as s umata, ger twuriwin n Propp d uzenziɣ n 

wallus n Greimas d Brémond, tin ɣur-s ad d-nesmekti leṣnaf n tmacahut d twuriwin-ines d 

wamek tebna ama si tama n tɣessa neɣ ayen yerzan tanfaliyin s ways i tbeddu neɣ i tettfaka. 

Syin akkin ad d-nawi awal ɣef tutlayt s umata d wayen akk icudden ɣur-s. ad d-nfak ixef-agi s 

teggrayt. 

I.Tamacahut  

I.1.Tabadut n tmacahut 

Tamacuhut d yiwet n tewsit gar tewsatin n tsekla timawit, tidyanin d yiwudam yettilin 

deg-s ur zemiren ara ad ilin deg tilawt maca ɣas akken ayen iɣef d-ttawint d asugen, timsal-

nsent cuddent aṭas ɣer tidet, si tilawt ay d-ttawi timsirin, dacu kan tgen-asent udem n tsekla 

akken ad ɛeǧbent i win ara sent-yeslen. 

  D  tawsit mucaԑen di tmurt n leqbayel d imaziɣen s umata, nezmer ad d-nini tezder di 

tatut deg iseggasen-agi ineggura acku tura ttԑeẓiren yiԑeggalen n twacult ɣer yal ahil ara d-yilin 

di tiliẓri, aẓeṭṭa n imetiyen yemgaraden yal wa s lxedma-s, ddunit twala abrid-is meqqer 

tennerna maci am zik-nni, Tettak-d tamsirt yeččuren d lmeɛna d lewṣayad ccfayat i tteherzen. 

SALHI. M. A yura-d deg usegzawal-is: 

«…..tamacahut d ṣṣenf n tsekla i d-ttawin s timawit…»2. 

Ikemmel deg wawal-is yenna-d: 

«….talɣa n tmacahut tamensayt ur tettbedil ara.»3. 

Ihi ma nemmuqel ɣer wazal yesɛa uferdis-agi di tmacahut tamensayt ad t-naf irennu-as 

cbaḥa, akken i d-tefka Dujardin-Lacoste.C rray-is mi i d-tura d akken: 

                                                           
2 SALHI. M. A, Asegzawal amaẓẓyan n tsekla, Tizi ouzou,L’Odyssée, 2017, p. 52. 
3 Ibid  

« Tamacahut tella-d iwakken ad tettwales seg tsuta ɣer tayeḍ, ma d nekkni si 

tamanneɣ yessefk fell-aɣ ad as-nsel »4. 

Tamacahut tedder s tfada tanaraft di tmurt n leqbayel, d tamsalt n tlawin ɣes ma yella 

ula d irgazen maca d ayen i d-ttawin ɣer tyematin-nsen asmi i llan d igerdan, maca d tameṭṭut i 

asyefkan azal d ufrir d tẓuri n tsiwelt-nni, teṭṭef yal nnuba, yal tamlilt5. 

Tamacahut deg tmetti taqbaylit tesɛa tawuri n ttrebga, ttawin-tt-id i yigerdan, nezmer ad 

d-nini d aɣerbaz n wat zik. SADI. N, twehha ɣer waya akken i d-tenna belli tuget n yinagmayen 

d yimnadiyen wekden-d belli azayez amezwaru iwumi i d-tettwana tmacahut d igerdan6. 

Deg tmetti taqbaylit di tuget d win meqqren i d-yessawalen tamacahut; imi aya nezmer 

ad t-naḥseb d tamussni d tirmit. Iwakken diɣ ad d-nini ɣef umennay d bab n tẓuri ilaq ad 

yessekcem amseflid deg tigawin n tmacahut-nni, ad as-yecbu Rebbi amzun ineḍruyen-nni ttilin-

d zdat wallen-is. Ɛla ḥsab n DJELLAOUI. M:  

« Asiwel n tmucuha di tmettiyin timensayin, d yiwen n wudem n tẓuri, i yebnan ɣef 

tirmit d waṭas n tmusniwin deg unnar n yinnan, win i d asentyesnen i tmucuha, yettaṭṭef 

agraw-nsent, ur yelli d menwala, yessefk ad yili seg wid i dyettuṛezqen s tikci Ṛebbi »7. 

- Tamacahut deg yisegzawalen d yimawalen 

Deg umawal n tutlayt tafransist LAROUSSE tettunefk-as tabadut-a:  

“…taḥkayt tawezlant idyettawin ɣef tedyanin timakunin”8 

Deg umawal n usezɣen n tsekla (dictionnaire de la critique littéraire):  

“D yiwet n tewsit taseklant n wullis tettbeddil taɣessa szg tmacahut tamakunt ɣer tmacahut 

tafelsafit {…}, am wakken awal-a tamacahut yettbeddil unamek-is seg tallit ɣer tayeḍ, gar 

leqren wis 12 d wis 15 teṭṭef anamek n wullis n tidet, ma deg leqren wis 16 d wis 17 d ullis n 

wayen yeffɣen I tillawt, deg tallit-a tamirant d ullis amakun”9. 

Ma deg usegzawal n tsekla fkan-as tabadut-a: 

                                                           
4 Dujardin-Lacost.C, Le conte kabyle, Etude ethnologique, Ed : Bouchéne. Alger, 1991, p.17 
5 Ibid, P.21. 
6 SADI.N, Problématique de l’écriture romantique « en » kabyle, thèse de doctorat, Salhi Mohend Akli (dir.), 

Ummto, 2019, p. 120 
7 DJELLAOUI. M, Tiwsatin timensayin n tesrit taqbaylit , Ed, HCA, Alger, 2007, p. 22 
8 LAROUSSE. Dictionnaire de la langue française, 1997, p.89 
9 GARED-TAMINE. G. HUBERT. M. C, Dictionnairede la Littéraire. Tunis. Cerés, 1998, P. 65 

“…tamacahut tesɛa kraḍ n yesfernen igejdanen: yettales-d ineḍruyen imsugnanen, d 

imakunen, tawuri-is d asedhu n tnefsit, maca dima nettaf degs tamsirt, tsenfalay-d ansay n 

timawit i yeddren leqrun”10 

SALHI. M. A, deg usegzawal-is yenna-d: 

“…d tawsit n tsekla tamensayt, d tawsit n tsiwelt. Tamacahut d ssenf n tsekla i d-ttawin s 

timawit, ɣas akken isrggasen-a ineggura nulfant-d kra n tmucuha s tira”11 

- Asissen n yinagmayen ɣef tmacahut taqbaylit 

 Aṭas n yimusnawen i inudan, id-ijemɛen ayen yerzan tasekla taqbaylit labaɛda wid 

idyemmeslayen ɣef tmucuha, acku almi d iseggasen n 40, 50, 60, 70 i neẓra ayen yellan di tsekla 

timawit s lemɛawna n FDB. 

- Inagmayen iberraniyen 

Camill Lacoste-Dujardin : Yemeslay-d ɣef ugguren i tesɛa tmetti taqbaylit deg wayen yerzan 

tamacahut yura-d : 

«… deg tmurt leqbayel, yella ugerruj n tidet ayen yeɛnan timucuha »12 

yura-d daɣen: 

«Timucuha di tmetti taqbaylit d tamsalt i yeɛnan tidma ,ɣas ma yella 

nufa seg yergazen wid id aɣ-dyefken kera n tmucuha,maca timucuha-

agi wwin-t-tent-id ɣer tiyemmatin-sen mi llan mezziyit ,tella seg zik d 

tawsit taqburt,yerna d tin yeɛnan tilawin d nutenti i tentid yettawin 

selketra »13 

yenna-d dakken tasekla n yimaziɣen d timawit, tasekla-nsen ur tt-urin ara : 

« …imezdaɣ n leqbayel ttmeslayen tantaliwin n tmaziɣt, d tutlayt war 

tira, ɣef waya akk tisekliwin-is d timawit »14 

yura-d : 

                                                           
10 ARON. P and al, Le dictionnaire de littéraire. Ed. Quadrige Puf. France. Juin. 2010. P. 145. 
11 SALHI. M. A, Asegzawal ameẓẓyan n tsekla. Ed. L’Odyssée. Tizi- Ouzou.2012.p55. 
12 Ibid  
13 CAMILL. Lacoste-Dujardin, op.cit, p. 23. 
14 CAMIL.Lacoste-Dujardin, Op. Cit, p.21. 

« Deg tasutin iɛeddan, tella tmacahut deg tmurt leqbayel, mazal-itt 

tamerkantit deg tudert-is, deg tmetti mazal teṭṭef deg uḥric ameqran 

deg wansayen, d tutlayt timawit »15 

Savignac : 

  yura-d belli tamacahut taqbaylit tcuba lmexzen, s cfawat n weɣref tessexzen ugar n 

yinnan d lefɛayel inaṣliyen, akken d-tella d tamrayt i deg d-ttbanen wansayen d tikta n wegdud 

d tmetti. Yenna-d d aɣen d akken asiwel n tmacahut maci d win yettunefken i menwala, tettas-

as-d d tikti, acku taẓuri n usiwel n tmucuha maci d ayen yezmer ad tyelmed wemdan. Anagmay-

agi yenna-d belli tmacahut tesɛa bab n wawal, win akken ara yilin d aḥeddad n wawal, tesɛa 

cbaḥa n yinnan, d ayen i d-yettbanen ladɣa ɣer temɣart. Ɣef waya maci win dyusan ad yessiwel 

tamacahut.16 

PROPP.V : 

« yettwali belli tamacahut d taɣessa,di taskiwt yedduklen nezmer ad tt-

nessefruri d tiwuriwin yellan gar-asen »17 

Henri Basset : 

Yebɣa ad d-yini dakken tamacahut tettrebbi tettwellih arrac amek ara ad issinen ad lḥun 

deg tmetti , acku tettak-d timsirin i tudert n wumdan yura-d : 

 « timɣarin ḥekkunt timucuha i warrac imectaḥ s yiswi n usefhem-nsen 

d usadhu-nsen, acku tamacahut dayen yellan deg tmetti sumata.»18 

MEROLLA.D : 

« …tamacahut tamensayt tasugant d tin yesɛan i wudam yellan d ilsen 

d wiyaḍ , id-yezgan deg yiwen n wakud d wadeg ur nettwasen-ar… »19 

- Tamacahut ɣer yinagmayen n tmurt n leqbayel 

Aṭas n yinegmayen n tmurt n leqbayel i d-yefkan tamuɣli-nsen ɣef tmacahut taqbaylit 

gar-asen: DJELLAOUI. M yura-d: 

                                                           
15 Ibid  
16 Savignac. P, Conte berbéres de kabylie, Ed. Publication universitaire de Quibec, Canada, 1978, p. 217 
17 PROPP.V, Morphologie du conte, Ed.Seuil paris.1970, p.36-74. 
18 HENRI. B,  Essai sur la littérature des Berbères, Ed. Paris, 2007,  P. 71 
19 MEROLLA.D, De l9art de la narration tamazight (berbér):200 ans d9etudes:états des lieux et perspective, Ed 

PEETERS.Paris.louvain 2006, p.101-102. 

“….timucuha tiɣerfanin di tgemmi taseklant taqbaylit, neɣ taqbaylit tamaziɣt sumata, 

sɛant azal d ameqran di tmetti n uɣref di telliyin tezrin, ufraren-d waṭas ɣef lesnaf n tesrit i d-

nebder yakan, neɣ wid ur d-nebdir ara”20 

-Yenna-d daɣen HADDADOU. M. A 

“Tamacahut d taɣerfant, d yiwet seg tewsatin n tsekla, yettwasnen deg 

umaḍal seg zik, ass-a ulac idles neɣ tutlayt ur nesɛi timucuha, tettuneḥsab d 

yiwet n wallal n uselmed n yisuḍaf d leqwanen, yernu d tagnit i deg yettisin 

ugdud amek yella umzruy-is”21 

- ALLIOUI. Y 

“Tamacahut taqbaylit teskan-d tillawt taseklant, daya i tt-yerran d 

talqayant, tahusk-is as-yettaken tamuɣli tagraɣlant”22 . 

- SALHI. M. A 

Yettwali beli : 

“Tamacahut d ssenf n tsekla tamensayt, d tawsit n tsiwlt, tamacahut d 

ssenf n tsekla i d-ttawin s timawit ɣas akken iseggasen-a ineggura 

nulfant-d kra n tmucuha s tira”23 

- Abd Lḥamid Burayu 

« qqaren-as deg tmetti n zik tamcahut macci d tin yellan deg tilawt 

sawalen-as s tutlayt n taɛrabt tamḥajit , ma s tamaziɣt qqaren-as 

tamacahut .ḥekkun-tt-id deg yiḍ mi ara ad mlilen at uxxam , ttawin-tt-

id deg rrif n lakanun neɣ daxel n wussu , ur ttḥekkun ara deg wass 

qqaren-as wid i tt-ḥekun deg wass ad as-yeḍru kra n diri i warraw-

is.»24 

- ZINIA .S : 

                                                           
20 DJELLAOUI. M, Tiwsatin timensayin n tesrit taqbaylit, HCA,  2007, P. 19 
21 HADDADOU.M. A, Introduction à la littératture berbére, Ed.  Haut commissariat à lꞌAmazighité. 2009,  P. 

111. 
22 ALLIOUO, Lꞌogresse et lꞌabeille, conte kabyle. Ed, Lꞌharmatan. Paris, 2007,  P.75  
23 SALHI. M. A, Asegzawal ameẓẓyan n tsekla,  Ed. L’Odyssée, Tizzi- Ouzou, 2012, p.55 

 .7,ص 1992ار الطلیعة للطباعة و النشر بیروت ., د , الحكایات الخرافیة للمغرب العربيعبد الحمید بورایو  24

« Tamacahut ɣas mxalafen yissmawen-is tettawi-d ɣef takunt, tadyant 

tezga-d gar umezruy d ufariɣ, ger wayen yellan d wayen yernan »25 

 

I.1. Awal tamacahut d leṣnaf  

Tamacahut: D awal imucaɛen di tmura tella-d deg waṭas n yilsawen akked tsekliwin n 

tmurt n umaziɣ. D awal i d yeskanen neɣ id yessenfalayen iḍrisen n tmacahut n umakun. Awal-

ines yemgarad seg temnaḍt ɣer tayeḍ yal yiwen amek i as- yessawal, meɛna ɣas akken mgaraden 

deg usemmi n tamacahut, maca anamek ur ibeddel ara ayen ibeddlen deg-s d awal-nni kan. 

Yettemgarad yisem-is seg temnaḍt ɣer tayeḍ, yal tantala amek i astefka isem, llan wid is-

yeqqaren taḥekayt, wiyeḍ qqaren-as tamɛayat, wiyeḍ qqaren-as tamḥaǧit. Yenna-d J. M. Dallet 

yura-d : 

«Tamacahut »Amacahu/ Macahu d awalen yesɛan anamek n tezwart n 

tmacahut, “Amacahu” akken ad nxeber wid yetḥesisen tamacahut 

tebda »26. 

Mi neẓra amgired i d-yellan ɣef usemmi wawal tamacahut seg temnaḍt ɣer tayeḍ , ad 

neɛreḍ ad nemmeslay ɣef wamek i d-yella usemmi n tmacahut , akken i d-yura N.MEHDIOUI, 

deg  tezrawt-is yemmeslay-d ɣef umgired n wawal n tmacahut :Tamɛayt , Taqsiḍt , Taḥkayt , 

Tamḥaǧit27. 

Awal tamacahut ɣur Genevoirs, yekka-d seg “Maca-a Allah”, yenna-d daɣen: 

“Amacahu” neɣ “Mythe”, d axebber dakken tamacahut neɣ taqsit tebda yesɛa anamek n “il était 

une fois…”28 

Ma yella ɣur Allioui: awal tamacahut yekka-d seg wawal (chw), id-yefkan awal Macahi 

yesɛan anamek n talwit, d lehna, d lferḥ ameqran29. 

Am wakken daɣen awal-agi ad t-id-nad d isem unti yekka-d seg aẓar MCH . awal 

amacahu nessxdam-it deg tenfalit n tazwara  

                                                           
25 ZENIA.S, Yella zik-nni, Timucuha, Ed. l9odyssée, Tizi-ouzou,2012, p.55. 
26 Dallet, J-M, Dictionnaire kabyle-français: parler des At Mangellat, Algerie. Pris: S.E.L.A.F. 1982, p.482 
27 Mehdioui. N, Etude du conte kabyle: inventaires et états des lieux, Mémmoire de majistére, université A. 

MIRA de Bejaia, 2013, p.28 
28 Genevois. H, Monographies/ Etudes dialectales Kabyles, Ed. Fort-National: Fichier de Documentation Berber, 

p.2 
29 ALLIOUOI. Y ,Lꞌogresse et lꞌaibeille, conte kabyle, Ed.lꞌharmatan Paris, 2007, p.19 

« Amacahu, rebbi ad tt-yesselhu ad tt-yṭbeɛ am usaru » 

D  tagi i tazwara n tmacahut akken ad nessemgired gar umḍal n tilawt d usugen. 

Tamacahut tesԑa aṭas n leṣnaf wa yemgarad ɣef wayeḍ, isental i d-ttawin ttbeddilen, 

imusnawen nudan deg waya, yal yiwen amek i ten-yebḍa. Tettwaṣenef tmacahut i tikelt 

tamenzut deg useggas n 1910, sɣur AT (Aarne Tompson), yettusmersen di yal tama n umaḍal, 

anda ferzen ugar n tewsatin, azal n 2340 i tesԑa. 

Leṣnaf-agi n “AT” ttwasmarsen ula di tmurt n leqbayel, imi uɣalen d igreɣlanen. Hadadou 

yemmeslay-d deg udlis-ines ɣef waya, yefka-d kra n leṣnaf igejdanen:  

▪ Tamacahut n waɣzen. 

▪ Tamacahut n ddin. 

▪ Tamacahut n teḍsa. 

▪ Tamacahut n warrac30. 

Akken daɣen i d-yefka ṢALḥI. M.A. ukuẓ n leṣnaf31:  

I.1.1.Timucuha timakunin  

 D yiwen n ṣṣenf yeṭṭuqten, ineḍruyen-is fɣen i tilawt, Md: taṣeṭṭa n lewḥuc anda i d-

tessemneԑ tewtult agrud deg uԑebbuḍ n yemma-s, am meḥruca anda i tella teryel tsett imdanen, 

d wanda tjerreb snat n teḥdayin di tmacahut n ṭacṭac ɣerbal, tanuḍt m tismin d slilwan anda llan 

iwaɣzeniwen, lemԑahda i deg yella umɣar azemni, aqcic d uwaɣzniw. 

I.1.2.Timucuha n teḍsa  

 Isental-is cuden ɣer tudert n yal ass n umdan akken i dsbanayent ṭṭbiԑa-s d wayen 

ixeddem, yettban-d wudem n unecṛaḥ deg-s anda xfifit i umsiwel mi ara tent-id-yawi, ttwasnent 

s teḍsa d usedhu d tuksa n lxiq, iwudam-is ttwasnen s timuhbelt d tḥilamd :  

Md :  

-Tamacahut n Ǧeḥḥa. 

-Tamacahut n Muhend umecḥah. 

                                                           
30 HADADOU. M.A. Op. Cit, P.119. 
31 SALHI M.A. Op. Cit, P 55, 56. 

I.1.3.Timicuha n usefhem  

D timucuha tiwezlanin, sɛant lmaɛna, deg-s ad yelmed umdan aṭas n temsirin, saɛunt ɣer 

taggara iswi neɣ izen yettɛawanen tudert n umdan. 

 

Md :  

-Tamacahut n mqidec. 

I.1.4.Timucuha n yiɣersiwen  

 Tuget n yiwudam yellan deg-s llan d iɣersiwen Md: titbirt, tawtult, tamcict, izem, igider, 

izimer, azrem…atg, anda ttmeslayen am yemdanen, nettaf-d kra n wid i dyettawin timucuha-

agi beddun-tent-id s tenfaliyin: asmi i hedren yiɣersiwen, asmi msefhamen lewḥuc n teẓgi…atg. 

Timucuha-agi, d tid i yesԑan azal imi ttweṣint ɣer wayen yelhan, yal awadem yesԑa azal-is, 

uccen yessexdam tiḥila, izem d tazmert d tebɣest, inisi d tiḥerci, laman...atg. 

Md :  

-Tamacahut n Muhend uccen. 

- Tamacahut n waɣzen. 

I.1.5.Taḥekayt  

 D awal unti (sgt tiḥkayin), yeqqen ɣer wawal n taԑrabt ḥikaya. awal-a yettwasesen deg 

temnaḍin n : Bgayet, Laqser, Ait smaԑel, kherrata.  

I.1.6. Tamḥaǧit/Taḥaǧit  

D awal unti (sgt Timḥaǧiyin). Γur Dallet ; amyag ḥaǧi tekka-d seg uẓar n taԑrabt ḥjw 

yesԑan anamek (aḥbest ameslay. Alles tamacahut. 

 I.1.7. Tamԑayt   

Azar-is (Mԑy). Γur Dallet d isem unti asuf (sgt timԑayin) ɣur-s anamek n yinzi. Genevois 

awal-a yesԑa daɣen anamek n tmacahut. 

I.2. Laṣel n tmacahut  

Seg tama n umḍal Yebda-d usteqsi ɣef temsalt-agi n lasel n tmacahut seg leqren wis 19, 

atmaten GRIMM akken ad d-skeflen tamacahut semrasen yiwet n tesnarayt ur nelli ara di tallit-

agi nneɣ. Asmi id d-ufan tamacahut s sanskrit (d tutlayt di tmurt n Lhend) iban-d belli lasel-is 

yekka-d seg tmurt n lhend, anect-a yessbgen-it-id Theodor BENFEY deg udlis-is, mi yessuqel 

adlis Panchatantra (D adlis amezwaru yesɛan ammud n tmucuha di tmurt n lhend )  si Sanskrit 

ɣer telmanit deg useggas 1859. 

Ma di tsekla taqbaylit Tamacahut d tawsit n tsekla tamensayt, taseddayant, d tagrumma n 

wawalen i d-yettruḥun seg yimi ɣer tmeẓẓuɣt, tlul-d d asugen deg wallaɣ n wemdan, tuɣ aẓar 

di timawit, yal yiwen amek i tt-i-d-yettales, tekka-d seg ansayen d leɛwayed n tmetti, tasuta 

tewwi-tt-id i tayeḍ, s yes-s ilul-d yidles aɣerfan. Ihi tamacahut di laṣel tekka-d si tsiwelt, meḥsub 

anallas , yessawal-d ineḍruyen n teḥkayt akken yebɣa, acku tcud ɣer tudert n wemdan, ɣef waya 

ad d-naf d akken amsawal n tmacahut yettales-d ayen yesɛan azal ameqqran di tmetti, ladɣa 

ayen i icudden ɣer tmeddurt n yemdanen, rnu ɣer-s, tuget n warrac imeẓẓyanen ttrebga-nsen 

lsas-is d tamacahut. Yenna-as Ben Muḥemmed: « Amacahu » . 

 Tamacahut tlul-d si tiyita tessenṭeq-d tiɣri, tiɣri tuɣal d ameslay. Tamacahut tebda-d seg 

wawal i ikecmen deg wul, awal i iɛerḍen ad d-yeffeɣ yuɣal ibedd deg yimi Ssbelɛeɣ itran 

Xesrent-iyi tirga Tasusmi terna i tmeslayt ẓẓmik Tameslayt tetterḍeq-d Tuɣal d asefru. 

 Ihi laṣel n tmacahut d asugen, d tasiwelt, d awal, d timawit. Deg wayen i d-iteddun ad d-

nwali anamek n wawalen-agi i d-nebder, acku yal yiwen deg-sen yesɛa assaɣ d win i t-idiḍefren 

I.3. Tiwuriwin n tmacahut 

Deg tmurt n leqbayel ad naf ssenf-a wis krad n tesrit (timucuha) ṭṭfen-t amkan wessiɛen 

deg tmetti taqbaylit aya s twuriwin tilqayanin i tesɛa,yis-sent ilemmed umdan ayen yelhan ama 

deg wayen yerzan ṭṭerbiya ,leqder, tirrugza, ssmaḥ, tagmat,….atg. 

Assaɣen gar yimdanen: tamacahut tjemeɛ ger twaculin, tsemlalay gar tyemmat d waraw-

is, d akked iɛeggalen n waculin, tferru lixsas yettilin gar-asen. 

 b- Ttrebga d uwelleh 

Yes yettimɣur wallaɣ n umdan, tsewjad-d aqcic neɣ agrud i tudertis mi meqqer d wacu 

it-yettrajun, mi ara isel I wayen iḍerrun I win yekkaten ɣer lxxir neɣ win yekkaten i ccer di 

tmucuha ad d-tafeḍ yesemgarad gar temsal yecban tigi, ad dtafeḍ yetmilli ɣer temsal yekkaten 

ɣer lxxir.  

c- Aselmed 

 Tamacahut d allal agejdan n ulmad, d aɣerbaz asmi ur llin iɣerbazen, tettmudu i wemdan 

timsirin yeččuren d lemɛun d lewssayet, selmadent tutlayt tayemmat taqbaylit, ttselmad i 

weqcic leḥraca d leḥdaqa d lemqadra n wid meqqren fell-as seg temẓi-s.  

Tamacahut, tettuneḥsab d aɣerbaz ɣef wakken i d-tura Yahiaoui. T: 

«…d aɣerbaz acku nelmeḍ-d seg-s timsirin n ddunit”32 

d- Asedhu d wurar 

Yal tawacult taqbaylit ad d-ttnaf tesɛa tiferkiwin i deg txedem, ama tafelaḥt neɣ dayen 

nniḍen, yal tamedit ad nejmaɛen saxxam, ad steɛfun, imiren ad d- tas tegnit n tmacahut, ad d-

tafeḍ at wexxam ad d-zzin d agraw, ttqessiren, ssedhayen imannsen iwakken ad ttun leɛtab n 

wass. 

I.4. Tulmisin-is n tmacahut 

Amek i nezmer ad d-nakez tulmisin tigejdanin n tamacahut tamensayt ? Zik-nni allus n 

tmacahut ur d-yettili ara kan akka, amek yebɣa umdan ad tt-id-y-ales, tesεa lsas neɣ lebni i d 

as-iwulmen. Tamacahut am tmucuha akk nniḍen, d awal amuddir, d awal s wazal-is, ur tezmir 

ara ad tebḍu ɣef win neɣ tin i tt-id-yeqqaren, tesεa merra tulmisin n yeḍrisen n timawit. Ama d 

iswi n win i d-yettmeslayen, ama d allus, ama d lemɣawla d ukukru n unallas. 

-Tulmisin n tmacahut taqbaylit  

 Tamacahut d udem n tẓuri i d-yewḍen s timawit , tuɣ amkan s tehri deg tmetti taqbaylit 

tamensayt, tesԑa kra n tulmisin it-yessemgaraden ɣef tewsatin tullisin-nniden am temԑayin, 

tidyanin, tiqsiḍin.........atg.  

-Tinfaliyin n tazwara d tid n taggara 

Γer leqbayel ulac tulsa n tmacahut mebla ma tebdi-t-id s tefyirt n tazwara, ad tfak s tefyirt 

n taggara, tifyar-a seg tulmisin i nettaf anagar deg tmacahut n teqbaylit , anagar deg tewsit n 

tmacahut. Tafyirt n tazwara iqqar-it-id umallas u qbal ad yebdu tulsa n tmacahut-is, d tiɣri i wid 

                                                           
32 Yahiaoui. T, le conte merveilleux Kabyle : Etude sémiotique et textuelle. Thése de doctorat, Université 
Mouloud Memmeri, Tizi-Ouzou, 2009, p.175 

yesmuzguten dakken tebda tmacahut. Mi ara tesseqsit imallasen ɣef unamek n tenfaliyin-a ur 

d-ttaran ara ɣef usteqsi imi ɣur-sen datbaԑ i ttabaԑen ayen i d-nnan yimzuwra.Tinfaliyin-a 

mgaradent seg temnaḍt ɣer tayeḍ  

-Tinfaliyin n tazwara d taggara:  

Yal tamacahut tesɛa tifyar n tazwara akked tifyar n taggara i ɣef tebna, am akken i d-yenna 

SAVIGNAC.P:  

“ ilaq ad yili deg usiwel yinnaw n tazwara d yinnaw n taggara, ɣas 

akken ur sɛin ara assaɣ d tḥekayt, inawen-agi mxalafen si temnaḍt ɣer 

tayeḍ” 

Md 1:  

“Amacahu! Ahu Win id-yennan ahu ad-yaf lhu, tamacahut-iw ad 

taḍbaԑ am usaru.” 

 Md 2:  

“ Amacahu ! Rebbi ad t-yesselhu; At-yerr amzun dasaru”. 

Ma nerra tamawt ad naf awal “Amacahu” dwin id-yettԑawaden yal mi ara tbdu tmacahut, 

ur yettbeddil ara. Nezmar ad nini awal-a “Amacahu” yettwakkes-d seg yisem “Tamacahut” 

Mouloud Mammeri deg uḍlis-is “Macahu” 1980, yenna-d deg tezwert n uḍlis-a dakken awal 

“Macahu” dayen ur yezmir yiwen ad t-id-yessegzi maca yesԑa yiwet n tezmert i dijebḍen. D 

tazwert n yal tamacahut i d-ttalsent temɣarin n zik. Dazamul n tɣawsa taqburt, dayen daɣ ara 

aɣ-yeǧǧen ad nekcem ɣer tudert tuԑǧibt.  

Ad naf daɣen awal “Ahu” am wakken d tiririt i teɣri, neɣ ɣef usiwel n umallas. Tafyirt “ 

win i d-yennan ahu ad yaf lhu,” neɣ “ Rebbi ad t-yesselhu” d ddeԑwa i win i d-yerran ɣef tiɣri 

n umallas s lhu, d lkhir ad imugar neɣ as-yefk Rebbi ayen yelhan.  

“Tamacahut-iw ad-teḍbaԑ am usaru” neɣ “ ad t-yerr amzun dasaru”, Asaru d tabagust, 

tbeggisent-at tulawin zik iwammas-nsent, d taɣezzfant deg-s azal n 5 n lmitrat neɣ ugar. Ɣef 

waya amallas yessaram dakken tamacahut-is ad teɣzif ad teḍbaԑ annect n usaru-nni.  

-Tinfaliyin n taggara  

Deg taggara ikeffu umsawel taḥekayt-is neɣ tamacahut-is s tenfaliyin n ddɛawi n lxir i 

wid i as-d-yeslan.Seg tefyar n taggara i d-yettuɣalen s tuget ad dnaf:  

MD1: 

“Tamacahut-iw iɣzer, iɣzer, Ḥkiɣ-it-id iwqesser Awin yufan asagu n 

ttmer, Ad tt-yečč akka ma nhedder” 

 MD2: 

“Tamacahut-iw lwad, lwad Ȟkiɣ-it-id i warraw n lejwad” 

 MD3:  

“Amacahut-iw asif, asif Ȟkiɣ-it-id seddaw n seqqif Lfahrm ad-yessin 

ad-yessif Wayeḍ att-yerr deg rrif” 

Mi ara ad ner tamawt ad d-naf tinfaliyin maxalafen-tt dacu kan sɛant yiwen n yiswi d 

ddɛawi ɣer rebbi, d uselhu n yemdanen. 

Tifyar n taggara am tid n tazwara ttemagaradent seg temnaḍt ɣer tayeḍ, maca iswinsent 

yezdi . Tifyar-a ur qqinent ara neɣ ur sԑant ara assaɣ d tmacahut imi tefyar-a d ddԑawi, llan 

imallasen mi ara fukken tullsa ad inin : 

“Dayen tekfa tmacahut-iw neɣ dayen tfuk” 

 d tinfaliyin i d-nettaf s waṭas ɣur yergazen.  

- Iwudam  

Iwudam d iferdisen igejdanen, sɛan azal d ameqran deg lebni d uselḥu n tigawin d 

yinḍruten. Iwudam deg tmacahut bḍan ɣef sin n lesnaf iwudan igejdanen, iwudam inadayen. 

Ad ten-d-naf d imdanen neɣ d iɣersiwen, yetak-asen umsawal ismawen  

MD: (Ɛmer, Ɛli, Ɛica, Zeɣruna…), tikwal ur asen yettak ara ismawen  

MD: (yella yiwen, yiwen urgaz, tameṭṭut tamezwarut, illi-s ugelid…),  

Llan daɣen iwudam ur llin ara deg tilawt 

 MD: (teryel, waɣzen…), am akken nezmer atten-id d-naf di tilawt. 

 MD: (Sselṭan, Harun Racid, Sidna Ɛissa…). 

- Adeg d wakud 

Akud deg tmacahut d arbadu ur d-yettban ara, d asugnan, ur iban wass, ur iban useggas 

deg idyeḍra. Amsiwel neɣ tamsiwelt cuden ɣer lawan n tulsa n tmacahut, sumata beddun s 

tenfaliyina:  

“zik-nni, zik, yiwen wass, yella neɣ tella zik…” 

Yewwi-d SALḤi.M .A awal ɣef wannect-a yura-d: 

“…akud d aferdis di tesleḍt n tsiwelt.yettban-d wazal-is deg ubeddel s ways i d-gellun 

yinḍruyen n teḥkayt”33 

Yenna-d daɣen adeg deg tmacahut yemmal-d: 

« Anda ḍerun-tt tigawin akked tɣawsiwin, yezmer ad yili d tidet neɣ d win i dyessugun wallaɣ 

n umdan, d win yettɛawanen imsefliden akken ad zren amkan i deg tedderru tigawt. D netta 

daɣen i d-iskanen deg waṭas n tegnatin amek i iga uwadem… »34 . 

Yetilli deg-s wadeg n tmetti am: (axxam, taddart, suq…), akked wadeg n ugama 

am:(lebḥer, idurar, tala, lɣaba…), ttilin deg-s imerna n wadeg am: (sufella, daw, daxel, berra…) 

-Tutlayt  

Tutlayt n tyemmat, d tutlayt i isehlen, yesεan assaɣ d wawalen iqburen, tettas-d s wudem 

usrid, teshel yezmer ad tt-yefhem yal yiwen, imi zik tlul-d deg yirebbi n yifellaḥen. Rnu ɣef 

wanect-agi, di tuget imsefliden d arrac, d wid meẓẓiyen i wumi laqen wawalen i isehlen, akken 

d aɣen nezmer ad d-naf awalen ireṭṭalen , 

 MD : menyif, ttif, axir (kkan-d si taεrabt). 

Deg tmacahut ad d-naf sin wanawen n tutlayt, tesɛa tutlayt n yimi akked tutlayt n tfekka 

ur tebni ara ɣef umawal, akken id d-yura DJELLAOUI. M deg udlis-is:  

“Tutlayt tafekkawit i tsseqdac lal n tmacahut, iwakken ad as-tefk rruḥ ilaqen i 

yinḍruyen d tigawin, imi talɣa n tmacahut s lekmal-is tecba aẓeṭṭa deg-s aṭas n yiniten”35 

                                                           
33 -SALHI. M. A. Op. Cit, P.23 
34 SALHI. M. A. Op. Cit, p.09 
35 -DJELLAOUI. M. Op. Cit, P.29 

I.5.Lebni d tɣessa  

Am yal tawsit di tewsatin n tsekla, HADADOU. M.A. yura-d d akken tamacahut 

taqbaylit tesɛa kra n tecraḍ i tt-id-yesbeginen gar-asen:  

- Tanfalit n tazwara d tenfalit n taggara. 

- Later n wumyi. 

- Taggruma n yiwudam. 

- Tamsirt. 

– Askan n udhac36. 

Tamacahut tettas-d s talɣa n tesrit, yella deg-s unallas ( win id-yettalsen ) , tebḍa d 

iḥricen, yal yiwen d acu i yesɛa yessemgirid-it ɣef wiyaḍ, d tin yebḍan ɣef kraḍ n tegnatin d 

tigejdanin, ihi ad nessuk tiṭ ɣef yiḥricen-agi , wa ad nini acu-ten : 

❖ Tagnit n tazwara: d aḥric amenzu anda ttilin isallen ilaqen yis-sen ara nefhem ayen i 

d-iteddun daxel n tmacahut: iwudam (ama llan di tilawt ama ulac), adeg (tiẓgi, taddart…atg), 

akud (zik-nni, ass-nni…atg), d wayen i ɣef ara d-tawi awal teḥkayt. Di tazwara-agi ur yelli kra 

n wugur maca dayen yerzan kan iwudam amek i tga tudert-nsen. 

❖ Tagnit tis snat: tettili anda tbeddu kra n taluft, kra ger iwudam-nni bɣan ad tefru kra 

usan-d d uguren, dayen i d-yettawin ugar n tigawin, d tagnit anda yella uferdis n werway, d 

umṣeḍfer n tigawin ta temxallaf ɣef ta, d tidak ara yessiwḍen ɣer wayen akken yellan d amukris, 

di tuget, tagnit-agi imyagen ftin ɣer yezri, ssexdamen inammalen n wakud yiwen n wass, ass-

nni, armi d tikelt tis snat…atg. 

❖ Tagnit n taggara: amur ameqqran n tmucuha keffunt s wudem yelhan imi ugur yefra, 

tufrar-d tagut, iwudam-nni iԑetben wwḍen ɣer yiswi, teggra-d tegnit n liser d talwit, akken 

yezmer ad tekfu s wudem n diri maca ayagi ur iṭṭuqet ara. Tamacahut tezmer ad tekfu s yizen s 

temsirt ara yelmed umseflid ɣer taggara, di tegnit n taggara i yettili ferru n tmukrist, tettili-d 

lehna d tumert37 

I.6.Tignatin n tmenna  

HENRI. B yewwid ɣef aya yura-d: 

                                                           
36 Hadadou.M.A, Op. Cit, P. 135 
37 Adlis n tmaziɣt n useggas wis sin n ulmud alemmas, P. 13, 23, 33. 

“S tmucuha i d-nettureba, d d tid i d-aɣ-d sawallent tyemmatin, 

aladɣa tijidatin-nneɣ.Imsefliden d nekkni s warac, d timucuha n 

uɛiwez, yettwannan deg uxxam ɣef yiri n lkanun deg uḍar ɣezzifen n 

ccetwa”38 

Timetti taqbaylit zik-nni deg lawan n tegrest, yal axxam seg yixxamen n leqbayel ad d-

naf lalis ad d-tecɛal times, ad nejmaɛen iɛeggalen n twacult, ad zzin i terbut ad kksen laz d 

ɛeggu n wass, ssin akkin ad ɛeddin ɣer yiri n lkanun, ad d-smeḥsessen i tmucuha am akken id 

d-yenna unaẓur aqbayli Idir deg tezlit n “A baba-inu-ba” : 

Aqejmur n tasaft 

Iḍegger akkin I yinyen 

Mlalen akk at uxxam 

I tmacahut ad slen 

Mi ara ad d-nini tamacahut, ad d-nini iḍ, lkanun, tamsiwlt d warrac, kfan lecɣal lecɣal, 

nejmaɛen wat wexxam akken id yenna DJELLAOUI: 

“Agraw n tmucuha yettili-d deg yiḍ, mi ččan madden imensi 

tettwabrez liḥala, ur d-yeqqim i icɣben tawacalut, ad d-zin d agraw 

ɣef yiri n lkanun, tasusmi ad d-taɣ amkan ad d-teǧǧ nuba i yinnan n 

tmacahut, i d-yettsersiren s cbaḥa yecban ifeṭṭiwjen uqjmur ireqqen 

yettaz ɣef teɣzi n wuḍan”39 

Tinnan-is d usiweḍ-is d ayen i d-yeṭalaben cfawa, tamusni d tuṭfa deg ilugan-is :  

“…asiwel-is d tigawt taweɛrant, ɣef aya tettwazzi s leɛnaya i d-

yettwasbegnen deg lemḥadra n uxtiri n tugnatin deg i tt-id-ttawin. 

Tamsiwelt-is d tamɣart, tameddurt tesselmed-as tusna n lumur n dunit 

d tussna n usiwel”40 

Ma nuɣal-d ɣer ssebbat i yeǧǧan tamacahut tettili-d kan deg yiḍ, ad d-naf aṭas n عtemsal 

i yeqnen tawsit-agi ɣer ṭṭlam, llan wid id yeqqaren d akken win ara ad d-yinin tamacahut deg 

wass ad d-fɣen arraw-is d iɛggunen, neɣ d iɛẓẓuggen, neɣ d iderɣalen, d anecta-gi iyeǧǧan 

imdanen ṭṭfen deg leɛwayed-agi, ur d-ḥkun ara tamacahut deg wass. Di talliyin-agi tingura 

                                                           
38 Basset .H, Essai sur la littérature des Berbers, Alger : Typographie Carbonel. 1920, p.71 
39 DJELLAOUI. M, Op, Cit, P.24. 

  .80ص .Op.Cit .عبد الحید بورایو 40

asiwel n tmucuha yenqes mliḥ, nezmer ad d-nini ttunten, llan wid i ttun tazwara, llan ttun 

tigawin neɣ inḍruyen n tlemast, llan wiyeḍ ttun tagara, acku tawsit-agi tettwasen s teɣzef n 

yinnan-is. 

I.7.Iswi n tmacahut 

➢ Tsiǧǧhid assaɣen gar twaculin mi ara ad mlilen lwaḥi. 

➢ Tleddi allaɣ n warrac imeẓyanen iwakken ad issinen timsirin. 

➢ Ttawin-d timucuha iwakken ur ttruḥent ara, tasuta tettak-it i tayeḍ. 

➢ Asnerni deg taɣult n tsekla taqbaylit. 

➢ D allal n usnerni deg yidles n teqbaylit. 

I.8.Tarrayt n tesleḍt 

 Tarrayt n GREIMAS : 

  Yettwali d akken tamacahut tin yebnan ɣef yimesgan d wassaɣen yellan gar-asen di 

tḥekayt, yekkes-d seta n lesnaf yal yiwen deg-sen d ssenf n tigawt: amsifaḍ, anermas, amgay, 

taɣawsa, amalal, amnamer, imrsgan-agi twelihen-d ɣer tigawt n yimigan. Imigi ur d-yettban ara 

s wudem n umdan kan yezmer ad yili d aɣersiw neɣ dayen ur nesɛi rruh, ɣef waya i yesexdam 

GRIMAS awal “imigi” mačči “awudam” 

Azenziɣ amesgan d wassaɣen yetillin gar-asen: 

Amsifeḍ    Taɣawsa   Anermas 

 

 

 

 Amalal    Amgay     Amnamer 

Lqaleb n yimesgan yeqqen ɣer lesnaf n yimigan d tigawin-nsen, ma yella d lqaleb n 

twuriwin yeqqen ɣer lesnaf n tigawin n yimigan d umseḍfer-nsent di tḥekayt. Ihi GREIMAS 

yessaweḍ deg tezrawt-is ɣer 6 n yimesgan dduklen ilmend wassaɣen yellan garasen. Yewwi-d 

SALḤI. M. A ɣef yal yiwwen deg usegzawal n tsekla: 

Amsifeḍ: D amsag isuturen i imgay ad as-d-yawi ayen (taɣawsa) ara yeksen lexsas i deg yella 

unermas. (Deg tazwara n tḥekayt)41 

➢ S umata, amsifeḍ d win ad yesbegnen lexsas yellan, ad yeg tiɣri i umigaw (assaḍ) ara d-

inadin ɣef lexsas id yellan. 

Anermas: D amsag i wumi i d-ttawin taɣawsa akken ad yettwakkes fell-as lexsas (lexsas-agi, 

yetttban-d di tazwara n tmacahut). Yezmer ad yilli unermas d netta id amsifeḍ s timmad-is (d 

netta ara d-isutren taɣawsa i yiman-is), akken yezmer ad yilli d wayeḍ (d amigaw niḍen)42 

➢ D win ara yeṭfen taɣawsa i ɣef d-yennuda umigaw. 

Amalal: D amsag yettɛawanen amgay (assaḍ) deg unadi n kra (taɣawsa). Yesɛa awen-it ama s 

isallen i as-yettmudu i wasaḍ ama s uwessi. Amalal yezmer ad yili d ayyen yesɛan rruḥ (amdan, 

aɣersiw) neɣ d ayen ur nesɛi rruḥ (asigna, ablaḍ, tiziri, asirem…atg)43 

➢ D win ara yessishilen anadi n umigaw ɣef tɣawsa s ufus n lemɛawsa ara s-d-imud. 

Amgay: D amsag yefren umsifeḍ akken ad d-yawi ayen (taɣawsa) ixussen i unermas (lexsasagi 

yettili di tazwara n tmacahut). Ma yella isaweḍ umgay ad iɛeddi i wuguren (tigawin n umnamar 

neɣ imnumar) i d-imugger mi yettnadi taɣawsa atan d nettat ara yuɣalen d asaḍ n tḥekayt44. 

➢ Amgay d win ara yemsefhamen dumsifeḍ ad as-d-yawi taɣawsa i ɣef ttnadin 

Taɣawsa: D ayen isfek ad yawi umgay i umsifaḍ. ɣer waya-gi n tɣawsa i tebna teḥayt n 

tmacahut.45 

➢ D lexsas neɣ d ugur id yellan deg tazwara, daten i ɣef yettnadi umigaw.  

Amnamar: D amsag i d-izeggen d ugur i win yettnadin (amgay) ɣef tɣawsa. Yezmer ad yili 

uwadem-agi ula d netta yebɣa ad yessiweḍ ad d-yawi taɣawsa s ways yeḍmaɛ ad iɣellet (adrim, 

leḥkem, zzwaǧ…atg).yezmer daɣen ad yili umnamar d aɛekkur kan deg ubrid n umgay-asaḍ mi 

ara yekkat ad d-yawi taɣawsa (lmeɛna-s, ur d-yecliɛ umnamar di tɣawsa), akken yezmer ad yili 

d ayen ur yesɛi rruḥ (tiẓgi, asif, adrar…atg)46 

                                                           
41 SALHI. M. A, 2017, Op, cit, p..33 
42 Ibid, p.26 
43 Ibid, p.26 
44 Ibid, p.28 
45 Ibid, p.55 
46 Ibid, p. 28 

➢ D win ara d-ixdmen iɛewwiqen I umigaw akken ur yettaweḍ ara ɣef wayen yettnadi. 

Deg tarrayt-agi n GRIMAS llant kraḍ n tegnatin: Tagnit n tazwara, Tagnit talemmast, Tagnit n 

taggara. 

▪ Tagnit n tazwara : anda tettili tmenna n wayen ixussen, yerna ttbanen-d yiwudam, deg-

s i dttban unermas d tɣawsa. 

▪ Tagnit talemmast : deg-s yettili ubeddel, d tagnit i ɣezzifen deg tḥekayt acku deg-s 

kraḍ n yiferdisen: aferdis urway, tigawin, tifrat n wugur. 

▪ Tagnit n taggara : ittekkes lexsas-nni yettilin deg tazwara. Azenziɣ-agi immal-d 

tadukli n uzenziɣ yimesgan d lqaleb n twuriwin, akken daɣen i dyeskanay amek tḍerru tḥekayt 

d wassaɣen-ines d yimesgan. 

Azenziɣ awuran: 

 

Amsifaḍ   taɣawsa                                      Anermas  

 

 

 

 

 

Amalal    Amgay (asaḍ)      Amnamer  

 

II.Tutlayt  

II.1.Tabadut n tutlayt   

D tagrumma n yizamulen ixedmen s wuden i iṣeḥḥan iwakken ad selɣun tutlayin-nni. Ɣer 

J.FISHMAIN:  

Amecwa

r n ufran Amecwa

r 

agejdan  

Amecwa

r n tifrat 

“Tanfalit n tutlayt nettaf sdaxel-is azaraf i iseḥraken iḥulfan d tidni, 

neɣ daɣen yezmer ad d-naf daxel-is mgal tidni »47 . 

Tutlayt d agerruj n tmetti, d allal i yesεan tixutert tameqrant deg tudert n umdan, yes-s i d-tettili 

teywalt. Akken itt-id-yesbadu MARTINET. A: 

«Tutlayt d allal n teywalt iyettwaṣelḍen ilmend n tirmit n umdan, i 

yettwasbadun di yal tamɣiwant ilmend n tayunin n ugbur »48 

Daɣen tella  tutlayt anda  i yelmed uqcic ɣer yemma-s d tmetti is-d-yezzin, neɣ s umata d 

tutlayt i as-sslemden yimawlan deg uxxam seg wass mi d-ilul, yetturebba-d yiss, d tutlayt i 

yessen akken iwata, yettutlay-itt akken ilaq, d tin d-yelḥan seg tallit ɣer tallit, seg tasut ɣer 

tayeḍ. Akken i tt-id-yesbadu ‘’Mackey William F : 

«… tutlayt tayemmat mačči d tutlayt tamezwarut n tyemmat neɣ n 

ubabat; mačči deg yal tikelt tettili d tutlaytis tagejdant. ɣas akken ad 

tilli d tutlayt n uselmed deg uɣerbaz, tezmer ad tesɛu assaɣ ɣer tantala 

swayes i d-yekker, d tenggarut-a i d-yessebganen azar-is, maca tezmer 

ad tessebɛed aṭas alama tban-d d tayeḍ syin tettiwɛir ɣef uselmad »49. 

II.2.Tutlayt d uknaw-is  

Tutlayt d anagraw n teywalt yettwasbedden, d win i d-yettwasbedden i yiwet n tmetti, d 

win i yettaǧǧan imdanen ad d-smektin tiktiwin-nsen, lḥir-nsen, d wayen ḥwaǧen.  

Yebna ɣef yiwet seg tmeẓriwin tiqburin (imeslayen, awalen, ilugan n tjerrumt d 

tesnilest) i ttqadaren yimsawalen.Ɣef leḥsab n Ferdinand de Saussure, tutlayt d anagraw anmetti 

d uslig, yemgarad ɣef wawal, yettemcabi ɣer useqdec-is yal yiwen. Dɣa d yiwen n lqanun ucrik 

i yettaǧǧan taywalt gar yiɛeggalen n yiwet n tmetti.  

Tutlayt ur teqqim ara kan d allal n usiweḍ; d allal daɣen n uxemmem d lebni n tmusni. 

Yetturar tamlilt d tameqqrant deg usnerni n tmusni, n tmetti, d yedles n umdan. 

Tutlayt d yiwet seg tegnatin yesɛan azal ameqqran deg tudert n umdan. Yettawi-d allalen 

imezwura n timlilit gar yimdanen yerna yetturar tamlilt n llsas deg uskasi n tmuɣliwin, n 

tmuɣliwin, d tɣawsiwin ay ḥwaǧen.  

                                                           
47 FISHMAN. J, La sociolinguistique, Nathan, Paris, 1971, p.75 
48 MARTINET. A,  Eliment de linguistique générale , Paris, Armand colin, 4éme Edition, 2005,p.20 
49 MACKEY. W.F, langue maternelle et enseignement, 1984, p.10 

S tutlayt, amdan yezmer ad yessiweḍ isallen, ad yebḍu tamussni, ad d-yesmekti iḥulfan-

is, ad yesbedd assaɣen inmettiyen. Tutlayt daɣen d aferdis agejdan n yidles, imi d nettat i 

yettaǧǧan asiweḍ n wansayen, n wazalen, n tmusniwin seg tsuta ɣer tayeḍ mi tella tutlayt yella 

ugdud ma tenger tutlazyt ad teglu s ugdud. 

II.3.Azal n tutlayt 

Tutlayt tesɛa azal deg waṭas n tɣawsiwin tusnanin, am tesnilest, tasnallunt n tfekka, 

tafelsafit, d tezrawin n teywalt. Yal timetti tesɛa anagraw-is n tutlayt, d win i d-yeskanayen 

tamagit-is tadelsant d tmetti. S wakka, tutlayt mačči kan d allal n taywalt maca d allal n lebni n 

uxemmem d ussuddes n tudert tanmettit amzun d takarḍa n tmagit-is. 

Tutlayt nezmer ad tt-id-nessemres d anagraw n tmeẓriwin yettwasuddsen i yettaǧǧan 

amdan ad yettmeslay gar-asen. Yettkel ɣef useqdec n wawalen, n yimeslayenneɣ n tmeẓriwin 

yesɛan anamek yettwasdukklen daxel n tmetti tutlayt. 

Γef leḥsab n yimusnawen n tutlayt, tutlayt d yiwet n tmusni i d-yellan kan ɣerumdan ay 

t-yettaǧǧan ad d-yessuffeɣ, ad yefhem, ad d-yesfehm izen. Dɣa d tazmert taɣelnawt s wayes 

zemren yemdanen ad d-smektin tiktiwin-nsen, iḥulfan-nsen, lḥeṛma-nsen d tmuɣliwin-nsen ula 

d tirga-nsen. 

II.4.Amgired ger tutlayt d tmeslayt 

➢ Tutlayt:  tettmeslay-d ɣef yiwen n unagraw (système) ay tesseqdac tmetti, am tefṛensist, 

taɛṛabt neɣ taglizit,…atg 

➢ Tameslayt: maca taneggarut-a temgarad ɣef tutlayt, acku tettmeslay-d ɣef tezmert 

tamatut n umeslay s useqdec n tmeẓriwin (signes). 

Tutlayt tesɛa snat n tɣawsiwin timeqranin : 

lqis n yal yiwen, acku yal amdan yesseqdac tutlayt akken ad d-yesmekti tiktiwin-is; 

d uḥric anmetti, acku taywalt teḥwaǧ tilin n yilugan ucriken i ttqadaren yiɛeggalen n tmetti. 

II.5.Agrud  

« Igerdan d agzum n tudert n yemdanen, tbeddu seg tallit ɣer leɛmar tafulmant (L’autonomie) 

»50 

                                                           
 .18,ص, 2000القاھرة,  19-مكتبة الدارالعربیة للكتاب , أدب الأطفال في العالم المعاصر,إسماعیل عبد الفتاح 50

Ihi Agrud d tigejdit n tmetti, yis-s i tebna twacult, d tacelxet i d-yexleq sidi Rebbi s 

lqedra-ines di taddist n tyemmat, yettnerni seg wayyur ɣer wayeḍ armi yessaweḍ ad d-ilal. 

Yettali wass ɣef twacult ladɣa tayemmat s tillin n ugrud, d yiwen n uḥric i yesnecraḥen ulawen, 

yessezhayen ixxamen, yettuneḥsab d allal i d-yessemlalayen tawacult, yettḥuddu-tt-id seg lkaf 

ɣer yiwet n tzeqqa, yal yiwen seg iɛeyyalen yeggar-as lebɣi mebla lɣerḍ-is, aqcic amecṭuḥ 

yeggar tilisa i cḥani i d-yettilin gar yemdanen ladɣa daxel n twacult, s way-agi ara d-yebdu 

ubrid n ttṛebya d uɣalaf, yal wa s wacu yezmer, ama s wawal ama s usḥillef. 

II.5.1.Anerni n tutlayt n agrud 

  D abrid n tmuɣli s tɣawla "Tutlayt d allal iǧehden  Iyettaǧǧan ad nxemmem yerna ad 

neṛẓen.", yebda-d seg tlalit yerna yuli s tmuɣli n twacult d twennaḍt tanmettit. Tagi d abrid n 

ulmad agraɣlan maca yella wayen ixuṣṣen, rennut-d tɣawsiwin n tmeddurt, n tmusni, d tmetti. 

➢ Tiswiɛin timezwura  

Seg wayyuren imezwura, igerdan imeẓyanen ttnernin deg tmussni n tmesliwt uqbel awal : ttrun, 

ttmuqulen s wallen, ttmuqulen kan, ttmeslayen s tmesliwt. 

➢ Azal n 6 wagguren 

 Bdan ttmeslayen s tmeẓẓuɣt, d ayen i d-yemmalen anadi amezwaru n yimeslayen n tutlayt. 

➢ Azal n 12 n wayyuren 

 Ttbanen-d wawalen imezwura s umata agrud ad yebdu syin ad yessemlil imeslayen s tɣawsiwin 

neɣ s yimdanen. 

➢ 18 n wayyuren d 3 n yiseggasen 

Almud n tutlayt cwiṭ cwiṭ ɣer amawal n ugrud yettnerni s tɣawla. Bdan ttgen-d tifyar tifrarayin, 

s waṭas ttwabnant s sin neɣ kraḍ n wawalen. Tallit-agi d tin yesɛan azal ameqqran i lebni n 

umawal-nsen, imi igerdan lemden ad sdukklen awalen s tɣawsiwin n tmenna. Cwiṭ cwiṭ, agrud 

yettḥulfu s tgemmi n tjerrumt yerna yessemɣer amawal-nsen s tmeẓriwin (interactions) akked 

yimeqqranen, s wuraren, s tmucuha.  

Tamlilt n twennaḍt d usnerni n tmeslayt yeqqen s waṭas ɣer usnerni n tutlayt. 

Timerniwin akked yimawlan, iselmaden, d wid i ten-id-yezzin ttawint-d tamlilt d tameqrant. Mi 

ara nsel timucuha ladɣa d asnerni n wawalen, tifrat, d ussemres n tutlayt. 

II.5.2.Asnerni n tutlayt ɣer warrac 

Asnerni n tutlayt ɣer yigerdan d yiwen seg yiberdan igejdanen deg usnulfu n tudert d 

usnerni amatu n umdan. Tutlayt tettaǧǧa igerdan ad qqnen ɣer wiyaḍ, ad d-smektin ayen i 

ḥwaǧen, lḥir-nsen, tiktiwin-nsen d lebɣi-nsen. D allal daɣen n llsas i usnerni n tmussni, n tmetti, 

n tmuɣli, d yedles “Aselmed d abrid anmetti d yedles i d-yettilin s tmeɣra d yimdanen nniḍen.” 

 Seg wasmi i d-lulen , arrac bdan ttmeslayen d wid i asen-d-yezzin s uɛeṭṭel, s tmeẓriwin 

akked tmuɣliwin n wudem. Cwiṭ cwiṭ, ttawin-d tazmert n tmusni n wawalen, n usnulfu n 

yimeslayen, n lebni n tefyar, n useqdec n tutlayt n twennaḍt-nsen akken ilaq. Taɣuri-agi ur d-

tettili ara deg lawan; teḍfer aṭas n tmiḍranin iteddun s tɣawsiwin n tmeddurt, n tmusni, n twacult, 

n tmetti, d yedles. 

Asnerni n tutlayt d ayen i d-yettawin lfayda i waṭas n temsal tussnanin, am tesnilest, 

tasekla n tfekka, tasnalmudt, d tussniwin n ussegmi. Imnadiyen ttwalin dakken tutlayt tesɛa azal 

ameqran deg ulmad akadimi d usdukkel n ugrud deg tmetti. Dɣa, tifrat n usnerni n tutlayt 

tettaǧǧa ad ttwaɛiwnen yigerdan s lxir deg usnerni-nsen akk d uselmed-nsen. 

Asnerni n tutlayt yettmeslay-d ɣef tmuɣli n tɣawsiwin s tɣawla akken ara yesɛu ugrud 

tazmert ad yefhem yerna ad yesseqdec tutlayt ilmend n umeslay. 

II.6.Iḥricen n usenarni n tutlayt 

Tutlayt tettnerni s tmeẓẓuɣt gar tzemmar tibiyulujiyin n ugrud d twennaḍt-nsen tanmettit. 

Igerdan lemden tutlayt s tmesliwt i wid i asen-d-yezzin d utekki deg tudert n yal ass. 

Asnerni n tutlayt yebda-d deg wayyuren imezwura n tudert-is yernu yettkemmil acḥal n 

yiseggasen alamma d asmi ara yesselmed wegrud tutlayt-nni cwit cwiṭ. 

Asnerni n tutlayt s umata yettḍafar aṭas n tɣawsiwin yettwaḍefren 

Asnerni-a yesɛa aṭas n yeḥricen: Tigzi n wawalen d yizen; Afares n yimeslayen d wawalen; 

Almad n umawal; Lebni n tefyirt stjerrumt; Aseqdec anmetti n tutlayt deg usiweḍ. 

•  Tallit n uqbel tutlayt (seg tlalit ar 12 n wayyuren) 

Tallit-a tezwar tuffɣa n wawalen imezwura. Ula ma ur yettmeslay ara wegrud, ttnernin yakan 

ttawilat n usiweḍ yesɛan azal. 

a. Imeṭṭawen d leɛyaḍ : Seg wasmi i d-lulen, seqdacen leɛyaḍ d allal-nsen amezwaru n 

tmesliwt. Imeṭṭawen ttaǧǧa-ten ad d-smektin ayen akkḥwaǧen: llaẓ; ɛeggu; Aqraḥ; 

dagi imawlan lemden ad issinen ṣṣenf yemgaraden n yimeṭtawenyettaɣen mmi- tsen. 

b. Tizmumeg d tririt n tayri : Azal n sin wagguren, bdan yigerdan ttmuqulen yerna 

ttqadaren tiɣriwin d wudmawen ay ttwalin. Abeddel-agi n leḥmala ttɛawanen assaɣen yerna 

sseǧhaden assaɣen gar yimawlan. 

c. Aḥezzeb : Azal n 4 ar 6 n wayyuren, igerdan ttawin-d lḥess isehlen. Syin ad d-yaweḍ usmekti, 

yettwassen s uɛiwed n yisekkilen am:  

"yemma-mma"; 

 "ba-ba"; 

 "da-da". 

Ihi deg uḥezeb ad d-ninid aḥric yesɛan azal deg ulmad n tmesliwt, imi yettaǧǧa igerdan 

ad sqedcen iferdisen-nsen n tmesliwt (organes vocaux) yernu ad sqedcen tiɣriwin n tutlayt. 

d. Taywalt s yifassen : Send ad mmeslayen, igerdan ttmeslayen daɣen s: 

Tmuɣliwin n wudem; Tuqqna n wallen; Tikliwin n tfekka. 

Yezmer ad d-yesmekti s kra n tɣawsa s uḍad-is neɣ ad d-yesmekti ifassen-is akken ad d-

yesmekti kra n tɣawsiwin-nniḍen. 

II.6.1.Asnerni n tjerrumt d tesnilest (3 ar 6 n yiseggasen) 

Seg kraḍ n yiseggasen, tutlayt tettuɣal tettnerni yerna tettimɣur. Igerdan lemden cwiṭ cwiṭ: 

imqimen udmawanen; Imagraden; akud n umyag; ilugan n tjerrumt. Tifyar ttɣezzifent yerna 

ttwasuddsent mliḥ.  

Igerdan zemren ad: Inin ini-d tamacahut; Ad fken iseqsiyen; Mmalen-d tiktiwin-nsen; mtekkin 

deg tmeslayin. Amawal yettkemmil yettnerni s tɣawla. 

a. Asnerni n ususru 

Asnulfu yettnerni kra kra, ɣas akken kra n yimeslayen ttɣimin ẓẓayen ad ten-id-snulfun 

alamma d sḍis neɣ sebɛa n yiseggasen. 

 

b. Tutlayt d uxemmem 

Deg tallit-a, tutlayt tesɛa azal ameqqran deg usnerni n tmussni. Igerdan sseqdacen awalen 

akken ad xemmen, ad frun uguren, ad ssuddsen tiktiwin-nsen. 

•  Asnerni n tutlayt deg tallit n uɣerbaz 

Tutlayt tettnerni s ulmud akadimi. Igerdan ttnernin deg : Tɣuri; tira; tigzi n uḍris; asefru s 

yimi d tira; amawal igerrzen ugar yerna d aḥeqqi. 

Aɣerbaz daɣen yesnernay aselmed n yilugan n tjerrumt d ttawilat n usiwaḍ anmetti. 

II.6.2.Iferdisen yettedsen asnerni n tutlayt 

Asnerni n tutlayt yeqqen ɣer waṭas n tɣawsiwin. 

a. Iferdisen n tudert : Axeddim iwatan n:Tmesliwt; Allaɣ ; Iferdisen n wawal. 

Ma yella d iɣeblan n tmesliwt neɣ n tfekka zemren ad d-ssiwḍen ɣer wuguren n tutlayt. 

b.Iferdisen n twacult : Tawacult tesɛa azal ameqqran deg ulmad n tutlayt. Igerdan i yettidiren 

deg yiwet n twennaḍt ideg llant tɣawsiwin n tmesliwt, s umata, ttnernin deg tmussniwin n tutlayt 

igerrzen ugar. 

c. Iferdisen n Tmuɣli : Igerdan ḥwaǧen tawennaḍt n tmuɣli s laman akken ad snernin 

tizemmar-nsen n timlilit. Tayri, aḥezzeb, d tmuɣliwin yelhan ssebɣasent igerdan ad mmeslayen 

yerna ad d-smektin iman-nsen d yiḥiklfan-nsen. 

d. Iferdisen Inmettiyen d Yidles : Tawennaḍt tanmettit d tdelsant tesɛa azal deg umawal n 

ugrud, deg tmuɣliwin n wawal, deg tɣawsiwin n tutlayt. Yal idles yesɛa tignatin-is n teywalt d 

wazalen-is n usegmi imi tutlayt tesɛa azal d agejdan deg waṭas n yiḥricen: 

d.1. Asnerni n wallaɣ : Tutlayt teqqen s waṭas ɣer tzemmar n tmusni d rrbeḥ akadimi daɣen 

tettɛawan arrac ad:Fehmen ddunit; Ssuddsen tiktiwin-nsen; snernin tamekdit-nsen; lemden 

isalan imaynuten. 

d.2. Asnerni Anmetti : Tutlayt tessishil asekcem n ugrud ɣer tmetti. S tutlay-agi agrud  ilemden 

warrac ad: ttmeslayen d wiyaḍ; tazrawt; ad msefhamen; lebni n wassaɣen inmettiyen. 

d.3. Asnerni n Tmuɣli : Itekki deg tdawsa n tfekka. Tutlayt tettaǧǧa igerdan ad d-smektin: 

lḥir-nsen; lḥeṛma-nsen; tugdi-nsen; lebɣi-nsen. Iḥulfan-nsen tirga-nsen 

II.6.3.uguren n tutlayt ɣer ugrud  

Llan  kra n yigerdan ttmagaren uguren deg usnerni n tutlayt gar wayen i yettwasnen aṭas llan:  

- Aɛeṭṭel n lehdur; 

- Lqella n usnulfu; 

- Disleksi neɣ asqewqew; 

Uguren-a zemren ad sɛun ssebbat n tmeddurt, n tmusni, neɣ n twennaḍt. Askasi n zik d ttawilat 

n usnerni n tmussni d ayen yesɛan azal akken ad ɛiwnen igerdan ad snernin tizemmar-nsen n 

tutlayt. 

II.6.4.Taseddast 

 D aḥric deg tesnilest, yekka-d seg umyag ‘’ddes’’, teskanay-d amek i teddes tefyirt. D 

tazrawt n wassaɣen yellan gar wawalen n tefyirt. ACHOUR R., yesbadu-tt-id, akka : « 

Taseddast d azraw n wamek ttemyuddasen wawalen deg tezrart n umeslay, akken ad taleɣ 

tefyirt »51 

 Taggrayt 

Deg yixef-a n tezri nemmeslaya-d ɣef wayen icudden ɣer tmacahut ,am tbadut-is ,awal 

tamacahut, amgired yellan gar tewsit-a d tḥekayt d tmeɛayt, d lasel-is, ɣef tmiḍrant-is ɣer 

yisegzawalen d yimawalen akked d yinegmayen n tmurt n leqbayel ,ɣef twuriwin akked 

tulmisin-is am iwuddam, adeg ,akud ,tifyar n tazwara d tid n taggara ,ɣef tegnatin n tmenna, d 

akked lesnafis, sin akkin nmeslayd ɣef tsenfelt n tmucuha akked tarray ara neḍfer deg tesleḍt-

neɣ. 

Syin ɣur-s nuɣal ɣer usbadu n yiwet n ṣṣenf i dyennulfan di tallit tatrart d tasekla n 

ugrud, imi d wa i d asentel amatu n tezrawt-nteɣ akken i d-nesbadu daɣen agrud i yellan d udem 

agejdan di tsekla-agi, akken i d-nesuddem seg-s tiferka n leɛmar n ugrud. 

                                                           
51 ACHOUR R, Timsirin n tseddast, (2ème année licence), UMMTO, 2018/2019, p.18 

Tazwart 

Deg yixef-agi n teṣleḍt n yigemmaḍ n tesnarayt n tmacahut iwakken ad d-nwali amek 

tesssnarnay tmacahut deg tutlayt n ugrud deg tazwara ad nexdem tasnarayt anda ara nexdem 

tasesstant n wannar d wennar n tsestant ad d-nawi ula d awal ɣef yimsulɣa akken ad d-nexdem 

assissen i wammud ad neɛreḍ ad d-nefk ula d ugren i d-nemlal deg wennar. Ma yella deg teṣleḍt 

ad neɛreḍ ad d-nefk ɛlaḥsab n yigemmaḍ i d-newwi deg wennar amek i tesnarnay tmacahut deg 

tutlayt n ugrud. 

I.Tasnarayt  

Deg leqdic-agi-nneɣ nefren ad nexdem tasestant deg wennar anda nefren timɣarin imi d 

nutenti i yesɛan isallen ɣef usentel-nneɣ, neɛna ad nsemres ttawil asestan ara nefk i temɣarin-

agi, deg leqdic-agi-nneɣ ad neḍfer tarrayt tasmaktant acku nekkni nuda-d tagrumma n 

yisteqsiyen ara nefk i yimsulɣa, anda ara tili tririt-nsen d igemmaḍ iɣef ara nexdem taṣleḍt-

nneɣ, akken nessaxdem assastan ur nesɛi ara taɣessa akken amselɣu ad yaf iman-is deg tririt. 

I.1. Annar n tsestant 

Annar n tsestant-nneɣ akken i d-nenna d timɣarin imi d nutenti i yecfan i tmucuha n zik. 

Nezmer ad d-nemger deg-sent isallen neḥwaǧ akken ad nexdem taṣleḍt-agi.  

I.2. Awal ɣef yimsulɣa 

Tasestant-nneɣ akken i d-nniɣ deg tazwara ad tt-nexdem akked temɣarin. Nefren tlata n 

temɣarin deg tɣiwant n Mecdalla i neẓra belli d tid yessnen. Ad sɛunt seg 70 ɣer 80 n 

yiseggasen. 

I.3. Tasasstant n wennar  

Tettili-d mi ara yeffeɣ umnadi ɣer wannar akken ad d-yemmger isallen ɣef  usentel-is ɣer 

yemdanen yefren, am deg unnadi i nexdem nekkni nefren ad nexdem “asestan” akked 

yiselmaden. 

 

 



Taṣleḍt n yigemmaḍ n tesnarayt n tmacahut 

 

41 
 

I.4. Tafelwit n yimsulɣa 

Imsulɣa Tawsit Leɛmer 

Saɛdi mamas Unti 40 

Bellal Lila Unti 29 

Moula Fateḥ  Amalay 30 

I.5. Assissen n wammud 

Amud-nneɣ  d igemmaḍ n yisestanen i nefka yimsulɣa ɣef usentel n tmacahut d wamek i 

tezmer tmacahut ad tt-snerni deg tutlayt n ugrud ama seg tama n umawal neɣ seg tama n 

tseddast, ama seg tama n ussusru. 

I.6. Allalen i nessexdem deg usesten-agi 

Nessemres asawal akken ad d-nessekles timucuha-nni i d-ḥkant temɣarin-nni. 

I.7.Uguren i d-nemlal deg unnar 

Ugur agejdan i d-nemlal deg unnar timɣarin-nni akk yesnen aṭas deg-sent ddant deg 

leɛmer lmeɛna-s, uḍnent ur zmirent ara ad d-arrent ɣef yisteqsiyen-nteɣ. 

Ma yella d ugur wis sin aṭas  n temɣarin i yugin ad d-fkent isallen imi ugadent ad nawi 

tiwellafin-nsent ad tent-nerr deg ttawilat-agi imaynuten n internet. 

Ma yella d ugur wis tlata aṭas n temɣarin nufa-d belli ttunt, texdeɛ-itent tkatut. 

II. Tamacahut tesnarnay tutlayt n ugrud seg tama n tseddadst 

Tamacahut tessnernay tutlayt n ugrud seg tama n tseddast acku ttasent-d tenfaliyin n 

tazwara d taggara d tazwara d tifyar yemdan. 

Amedya 1:  

“Amacahu, ahu, win i d-yennan ahu ad yaf llhu.” (Mḥend bu tkarcet) 

Tusa-d d tafyirt taḥerfit tumyigt yebnan ɣef useɣru d yisemmaden. 

Amedya 2: 

“Amacahu ahu Rebbi ad telhu ad tiɣzif amzun d asaru.” ( Tamacahut 

taxxatemt n lberhan”. 

Deg umedya-agi d tafyirt tumyigt taḥerfit akcu tebna ɣef useɣru d yisemmaden. 

Amedya3: 

“Tamacahut-iw lwad lwad, ḥkiɣ-tt-id i warraw leǧwad, ccwaṭen ad 

ten yexzu Rebbi ma d nekkni ad aɣ-yeɛfu Rebbi.” « Aqefḍan ur 

igezzem lemqes ur xeyyaḍent tsegnatin » 

 

Tusa-d d tenfalit-agi tebna ɣef snat n tefyar tumyigin tiḥerfiyin yebnan ɣef useɣru d 

yisemmaden. 

Amedya 5: 

“Tamacahut-iw tefra am uɛeqqa di tfarka” “Tafunast igujilen” 

 

Ula d tanfalit-agi d tafyirt tumyigt taḥerfit yebnan ɣef useɣru d yisemmaden. 

Amyag 6: 

“Zik-nni, yiwen wass” “Llan deg tmucuha akk” 

Usan-d wawalen-agi d iseɣra irumyigen acku fell-asen i tbedd tefyirt. 

III. Asnerni n tmacahut tutlayt n ugrud seg tama n umawal 

Amawal deg uḍris n tmacahut yettas-d d amesbaɣur acku tamacahut yettawi-tt-id win 

yessnen aḥeddad n wawal, yessemras awalen s yinumak-nsen d yinemgalen-nsen deg umedya 

ssexdamen aṭas awalen-a: 

“Gar yiḍ d wass” 

“Igellil d umesbaɣur, amerkanti d uẓawali” 

“Taṣebḥit d tmeddit” 

“ Temẓi d tewser” 

Amedya1:  

“Yella yiwen wergaz  zik-nni yettɛac deg lehna, armi d yiwen wass 

yeffeɣ-d ɣur-s lmelk yenna-as : « Tesɛid ssebɛa n yiseggasen n ddel xtar 

ma ad ten-ttɛaceḍ ɣef temẓi neɣ ɣef tewser ? ». “Tamacahut Mḥend 

Bu Tkarcet” 

Akken ssaxdamen awalen imakunen iqburen i nezmer kan ad naf deg uḍris n tmacahut 

am teryel, waɣzen, lunǧa, llafɛa mm ssebɛa n yiqerray. 

Amedya2: 

« Qqimen armi teṭṭes teryel tessusef-as ssebɛa tsusafin tarwel akked 

wergaz-nni, teryel-nni ad tsiwel Lunǧa, ad as-d-arrent tsusaf-nni awal 

(mmm) akkeni almi ssebɛa ». “Tamacahut n teryel” 

 

Yettili-d diɣ usemres n kra n yismawen iqburen ur yeddin ara deg tmetti am Briruc, 

Zelgum, Slilwaw, Ǧeḥḥa, Mḥend Bu Tkarcet... 

Amedya3: 

“Mḥend bu tkarcet yuɣ yelli-s n ṣṣelṭan, ṣṣelṭan-agi yesɛa ssebɛa tullas, 

yefka-tent akk, iḍulan-is nniḍen akk segmen siwa Mḥend yettɛebbi 

takarcet n ddel ɣef uqerru-s ad t-zzin fell-as yizan. “Mḥend Bu 

Tkarcet” 

Amedya4: 

“Zik-nni llan sin n yeqrar temmut yemma-tsen, ttrun ttɛennin ɣer Rebbi 

ad asen-d-yefk acu ara ččen, dɣa s lqedra-ines temɣi-d ṭṭejra n tini deg 

ufrag” (Tamacahut tafunast igujilen) 

Deg tmacahut-agi yella-d usemres n wawal aqbur “tini” i yellan d awal ur nessin ara, iruḥ 

unamek-is deg tmetti, timɣarin nnant-d belli tini lmeɛna-s ttmer. 

Amedya 5: 

“Truḥ tettazal temlal izrem tenna-as : « A sidi blaḥnec, attan teryel ad 

aɣ-tečč.” (Tamacahut n teryel) 



Taṣleḍt n yigemmaḍ n tesnarayt n tmacahut 

 

44 
 

Deg tmacahut-agi nwala belli fkan-d isem “izrem” i yellan d awal n teqbaylit akken i d-

rnan fkan-d deg yiwen n wadeg aknaw-is “Blaḥnec”. 

Amedya 6: 

“Yekker ṣṣelṭan n yiselman inuda-d ak lḥut-is, yuɣal-d ɣer wemcic 

yenna-as : « Ur nufi ara ḥaca yiwet n tḥutiwet i d-yeqqimen d 

taɛeẓẓuget ». “Taxxatemt n lberhan” 

Deg umedya-agi nwala belli yefka-d isem n teqbaylit “iselman” akken i d-yefka isem 

areṭṭal “lḥut”. 

Amawal n tmacahut d amesbaɣur yerna d win lqayen tesselmad ama d awalen iqburen 

iruḥen deg tmetti ama d awalen n teqbaylit i mazal nessemras ar ass-a akken tesselmad ula d 

awalen ireṭṭalen ama deg taɛrabt ama seg tefransit. 

IV. Asnerni n tutlayt n ugrud seg tama n ususru 

Ma nuɣal ɣer wayen i d-nnan yimsulɣa amseflid amezwaru deg  tegnit n tmenna n 

tmacahut d agrud yerna win i d-yettawin tamacahut d win meqqren yesɛan tirmirt, aya yeǧǧa 

agrud ad yettiḥfiḍ tutlayt yal tikkelt ad yerfed ameslay. 

Asiwel n tmacahut yemgarad ɣef teḥkayin nniḍen imi yesɛa akud d wadeg, timenna 

tmacahut ad tt-naf tettili deg yiḍ yerna  rrif n lkanun s usexdem n tenfaliyin n tazwara d taggara 

aya yeslalay-d tasusmi ara as-yefken tagnit i ugrud akken ad isell amek i d-yettili ususru n tefyar 

d wawalen imi amsawal yettbeddil taɣeccet-is ɛlaḥsab n yineḍḍruyen tikwal ad t-naf: 

Yessalay ṣṣut-is mi ara yilin yineḍruyen yeḥwaǧen ad d-yesslal rrehba d lxuf deg 

wulawen n yigerdan yettara iman-is d awadem-nni yellan deg wul n uḍris am teryel d waɣzen 

neɣ luwḥuc nniḍen yesɛan taɣect tazurant. 

Amedya 1: 

“Mi i d-tusa teryel tenna-as i yelli-s s ṣṣut ɛlayen: « A lunǧa, a lunǧa 

cumeɣ rriḥa n uberrani ». “Tamacahut Luǧa n teryel” 

Yessilqiq taɣect-is deg kra n yineḍruyen amedya deg tmucuha n teryel mi ara tebɣu ad tt-

aweḍ ɣer kra n yiswi ad tt-silqaq taɣect-is akken akken ad d-tawi lmerɣub-is ad d-ssaɣli s tḥila-

is win i d-terra gar wallen-is ad tt-ččit neɣ ad as-texdem kra n wayen n diri. 

Amedya2:  

“Timiren tekcem ɣer wexxam n teryel tenna-as : « Ɛelxir a jidda ». 

Tenna-as  Teryel s leḥnana: « Ɛeslama a yelli, iga-kem-d rebbi ad iyi-

txedmeḍ taqrist ». “ Tamacahut n Teryel” 

Ad tnaf yessemras awalen i d-yettɛawaden akken ad d-yessebgen lbaɛed ad d-yini 

“leḥḥun, leḥḥun, leḥḥun” yerna ad t-naf yessebgan-d ula d ɛeggu deg taɣect-is akken ad d-

yessebgen belli iwudam ɛyan seg teɣzi n ubrid. 

Amedya3: 

“Iruḥ ilaḥḥu ilaḥḥu armi yewweḍ ɣer bu n yiɛawdiwen yenna-as : « Ur 

iyi-t-ttemleḍ ara abrid ɣer wexxam n waɣzen ? ». « Aqefḍan ur 

igezzem lemqes ur xeyyaḍent tsegnatin » 

Ma yella yebɣa ad d-yessebgen lqareb ad d-yini “din din”, yerna ad t-naf yeqqra-itt-id s 

lemɣawla akken ad d-yessebgen belli aneḍruy-nni yella-d seg tedqiqt ɣer tayeḍ.  

Amedya 4: 

« Dɣa kksen-d mmi-tsen daxel wafriwen-is, meɛna ufant yuɣal d ṭṭuṭaḥ, 

yesdub-it igider-nni seg wakken yeǧǧa-t daxel n yiffarawen-is, umbaɛed 

wwin-t-id akkud-sen ɣer wexxam, uɣalen ttrebbin-t am wegrud akken 

ad d-yimɣur, dɣa din din yuɣal d argaz. » (Tamacahut n lunǧa n 

teryel) 

      Akken i d-yettili usemres n udiwenni gar sin n yiwudam neɣ ugar, aya yesselmad 

agrud amek ad yembaddal awal gar yimdanen wiyeḍ. 

Amedya 5:  

« Segmi ara d-yekker taṣebḥit yeqqar-as : « ɣur-i ssebɛa n tmellalin ad 

ten-tawiɣ ad rẓent ».Tenna-as tmecṭuḥt-nni : « Timellalin a baba d 

nekkenti, tura ma d lḥeǧǧ i tebɣiḍ ad d-tḥuǧeḍ, ruḥ ad issahel 

Rebbi ».(Tamacahut Mm-yedmimen). 

Akka nettwali deg umedya-agi adiwenni yettas-d s lmeɛna, yerna yettfaka s yiwet n 

tmeɣrut ara as-yernun ccbaḥa i uḍris n tmacahut, aya-agi yettak afud i ugrud ad yelmed akken 

iwata amek ad d-yessusru tifyar, ad yeqqim deg wallaɣ-is. 

Amedya6: 

« Mi teqqim ad as-tinni : « Ɛellu ay aẓru ɛellu, ɣef nekk i d-yeǧǧan 

yemma ɣef ssebɛa watma ass-a taklit rran-tt i uxxam, nekk arran-iyi i 

tyessawt n yileɣman ».(Tamacahut ssebɛa watmaten) 

 

Deg umedya-agi ad d-naf anda i d-yella udiwenni gar uwadem d uẓru, amzun tessenṭaq-

d aẓru tḥekku-as leɣbayen-is, ad naf ula d tuɣalin n wawal “ɛellu” yettuɣal-d sin n yiberdan 

akken ad d-yejbed lwelha n umseflid. 

Akken ad naf yettbeddil taɣect-is deg tegnatin ama n lfareḥ anda ad t-naḥ yettnecraḥ mi 

ara d-iḥekku kra n uneḍruy yessefraḥen, akken ad t-naf deg waṭas tikwal yettmeslay-d s leḥzen 

s usemres n taɣect-nni yimeṭṭi akken ad d-yessebgen lɣiḍ-is. 

Amedya7: 

 

Teffeɣ yelli-s n ṣṣelṭan ad d-taɣ lfeṭṭa, tenṭeq ɣer ugawa 

tenna : « Argaz-iw yesɛa taxxatemt mi tt-yebren ad d-yerres yal lxir ». 

Yerra-as : « Yettaǧǧa-am-tt-id meqqar ? ». Terra-as : «  Ala ». Yenna-

as : « Ihi  ur kem-iḥemmel ara, ilaq ad am-tt-id-yeǧǧ d kemm i tt-

yuḥwaǧen deg uxxam ». Mi i d-yusa wergaz tenna-as : « Ad iyi-d-

teǧǧeḍ taxxatemt d nekk i yellan deg uxxam d nekk i tt-yuḥwaǧen ». 

Yekker wergaz yeǧǧa-as-d taxxatemt, yusa-d ugawa-nni yuɣal-d, teffeɣ 

ɣur-s yelli-s n ṣṣelṭan tewwi yid-s taxxatemt-nni tenna-as : « Ha-t-a 

yeǧǧa-itt-id ». Yenna-as : « Akka iḥemmel-ikem ». “Taxxamt n 

lberhan” 

Adiwenni yellan gar ugawa d yellis n ṣṣelṭan yesselmad agrud ama tiḥerci n wawal, anda 

ad yelmed amek ad yelmed ilaq ad yehder d yinberraniyen yerna ur ilaq ara ad  terr laman deg 

wayen i d-nnan wiyeḍ. 

Amedya 8: 

“Baba-s d yemma-as n teqcict iruḥen ɣer wemɣar azemni nnan-

as : « Ay amɣar azemni ad ak-yeḥyu rebbi inṣer-ik yerra-ak tabarda n 

ḍfer awal i d-tenniḍ ad t-neḍfer ». Yenna-as : « D acu iken-d-yewwin ». 

Ḥkan-as tamsalt amek i teḍra, tamɣart-nni tettru, yenna-as : « Ur ttru 

ara a tamɣart arraw-im ad d-uɣalen, tamɣart-agi-inek ad d-tesɛu aḥday 

ma d tagmart-agi ad d-tesɛu aɛudiw d wigi ara awen-d-yawin lḥaq-

nwen ». “Aqefḍan ur igezzem ara lemqes, ur xeyyaḍent ara 

tsegnatin”. 

Tamacahut da-agi tesselmad leḥdaqa n wawal amek ilaq ad d-yili umeslay d umɣar 

meqqren s leqder d wawal ẓiden awal. 

Tamacahut d tin yesselmaden leḥdaq d uḥezzeb, tamacahut tettak tamuɣli lqayen ɣer 

tudert, akken tesselmad ula d amek teddes tmetti d wamek ilaq agrud ad yefrez lumur, tesselmad 

leḥraca. 

Seg umedya-agi yessebgan-d umesɣul belli tamacahut tessnernay tutlayt n ugrud seg tama 

n leḥdaq d uḥezzeb acku amsawal deg tmacahut-is yessebgan-d amek iwulem ad yemmeslay 

yiwen d umdan meqqren, timesliw-nni i isell ugrud tessnernay deg-s lekyas d leḥdaqa. 

Amedya 9: 

“- Yenna-as : « D kunwi i d-yewwin tteffeḥ ṣṣrur izegren i ssebɛa n 

lebḥur mi it-yečča umɣar ad yuɣal d aqrur ? ». 

- Nnan-as : « D nekkni ». 

- Yenna-asen : « Anda-tent terbibin n yimeẓẓuɣen-nwen ? ». 

Ssusmen naḥcamen, Yenna-as : « Kkset kan ikaskiḍen-nni ». Dɣa 

kksen-ten ulac tirbibin n yimeẓẓuɣen-nsen, yenna-asen : « Anwa i d-

yewwin akeffay n tsedda deg tculiḍt n mmi-s ». Nnan-as : « D nekkni ». 

Yenna-as : « Anda-tent tfednin n yiḍaren-nwen timecṭaḥ ? » 

Ṣṣelṭan yettwali kan yufa-d belli maci d widin i d-yewwin, d 

Mḥend bu tkarcet yettwaḥeqrn, ihi yerra-t d ṣṣelṭan deg umkan-

is.”Mḥedn Bu Tkarcet 

Tamacahut-agi tesselmad leḥraca n wawal  d leḥraca n wallaɣ amek ad d-awiḍ amkan-ik 

deg tmetti xas ma telliḍ d aɛudar, am Mḥend Bu Tkarcet yessawḍen s leḥdaqa-is d tmussni-ines 

ad icud awalen ad d-yawi ttfeḥ-nni i ṣṣelṭan yerna ad d-yessebgen s tiḥerci d ttbut belli iḍulan-

nni nniḍen ur xdimen wara. 

Amedya 10: 

“Yekker yiwen n  gma-s iruḥ yettnadi ɣef wexxam n waɣzen, yemlal-d 

yiwen wergaz yenna-as : « Anda i d-yuzga wexxam n waɣzen ? ». 

Yerra-as : « Nekk d ameksa-ines, ruḥ nnaɣ d yikerr-ina bu wacciwen 

ma tɣelbeṭ kemmel ma ur tt-aɣlibeṭ ara uɣal”. “Tamacahut n uqefḍan 

ur igezzem lemqes ur xiyyaḍent tsegnatin” 

Tamacahut tesselmad agrud assaɣ gar-as d tmetti d wamek ilaq ad yemmeslay d wid ur 

yessin melba akukru akken ad yaweḍ ɣer wayen yebɣa deg teswiɛin iwaɛren. Am deg umedya-

agi ilemẓi yettuḥettem fell-as ad yeffeɣ ad inadi ɣef uletma-s iɣaben xas akken ur yessin ara 

imdanen. 

Tamacahut tselmad tasekla n tmetti, teslalay-d assaɣen gar ugrud d tmetti, imi d tutlayt i 

yezmer ugrud ad d-yessenfali iḥulfan-is d tmuɣliwin-is. 

Deg umedya-agi yessebgen-d amek tesselmad tutlayt n tmacahut agrud akken ad d-yeslal 

assaɣen gar-as d tmetti. 

Taggrayt 

Seg teṣleḍt i nexdem i “usastan” deg wennar i kra n yiselmaden nessaweḍ nemmeslay-d 

deg tazwara ɣef tesnarayt ideg i d-nefka-d annar n tsestant akken i d-newwi awal ɣef yimsulɣa 

nefka-d ula d tasastant n wannar nemmeslay-d fell-as akken i d-yefka ula d tafelwit n yimsulɣa, 

nefka-d assissen i wammud meblama nettu nebder-d allalen i nessemres deg unadi-aki akken i 

d-nefka ula d kra n wuguren i d-nemlal deg wannar. 

Deg yixef wis sin nexdem taṣleḍt i yigemmaḍ n tesnarayt anda nessaweḍ nemmeslay-d 

amek tesnarnay tmacahut deg tutlayt n ugrud ama seg tama n tseddast anda i as-tesselmad 

tifyirin, ama seg tama n umawal acku tamacahut d tamarkantit n wawalen, ma yella seg tama n 

ususru tettnarnay tutlayt-is seg wamek i d-yettawin umsawal taḥkayt-is anda yessalay neɣ 

yessadar ṣṣut-is, tikwal yessilqiq neɣ yessuzur taɣect-is. Akken nessaweḍ nufa-d ula d adiwenni 

yessnarnay deg ususru ɣer ugrud. 

 Tamacahut d yiwet n tewsit n tsekla yettwasnen aṭas deg tmetti taqbaylit acku d tin 

yettɛwanen tawacult akken ad ssedhun arrac, yerna tikwal ssedhawen-ten akken ad ttun llaẓ, 

ɣef waya azal-is d ameqqran, d tagnit n tukksa n lxiq d nnecraḥa, tettunaḥsab d aɣerbaz n zik 

acku agrud dina i ilemmed ama d tiḥerci ama d tutlayt.  

Tazrawt-agi, ay d-yesmektin s temlilt n tmacahut deg usnerni n tutlayt ɣer yigerdan, 

yerna, s umata ugar, deg usejhed n umawal-nsen, tesken-d s tɣawla dakken tamacahut d allal n 

usegmi ay d-yellan s tɣawla yerna d ayen ay d-yettawin lfayda i ulmad n tutlayt. 

Ixef amezwaru d teẓri ad nemmeslay deg-s ɣef wayen yaɛnan tamachut taqbaylit sumata, 

deg tazwara ad nefk tabadut i tmacahut d wawal tamacahut d umgired yellan gar tmacahut d 

teḥkayt d tmeɛayt, akked lasel-is, sin akin ad d-nefk kra tbadutin i yettunefken i tmiḍrant-a deg 

yimawalen d yisegzawalen, d kra n yinagmayen deg tmurt n leqbayel deg tezrawin-nsen, d 

twuriwin, d tulmisin d tegnatin n tmenna d lesnaf i tesɛa tewsit-a 

Nufa-d d akken timucuha d tid yesɛan azal meqqren deg tmetti n teqbayli, mazal llan 

yemdanen itt-id-iḥekkun i tarwa-nsen, imi s yis-sent id-ttemlal tassa d way turew, tesselmad 

iberdan n ttrebga, tesseḥbibir ɣef yidles, tettɛawan agrud ad yissin tutlayt-is, ad yissin amezruy-

is, ad yefhem inecayen* it-iceɣben, ad yelmed amenzay* i ɣef tbed tudert n yal amdan, n yal 

agraw, akken ara yegzu d akken tewɛer tmuḥqranit ur ilaq ara ad itɛeddi ɣef umdan-nniḍen acku 

ad d-yas wass ad d-tezzi fell-as. Akken llant tmucuha yesselmaden d akken ddunit ur tt-nettaṭaf 

ara s wudem isehlen, imi ur yeshil ara i llufan ad yumɣur srid. 

Tazrewt n tmusni i d-yellan deg umahil-a tesmekta-d s tmuɣliwin-a tisnilsanin igemmaḍ 

i d-yettwasqedcen seknen-d anerni ameqqran deg tmussniwin n tmeslayt gar yigerdan 

yettwasqedcen s lqedd deg tmucuha n tmetti.  

Nettwali, ladɣa, s tmerniwt n wawalen, s tmerniwt n tmussni n wawalen imaynuten, d 

tmerniwt n tzemmar n uɛiwed n useqdec n umawal-agi deg tegnatin n teywalt s timmad-is. Nnig 

waya, awal deg yimi n yigerdan yettnerni asurif asurif, yettnerni s tɣawla, yerna yettnerni s 

tazzla.  

Nnig waya, aḥric n tmacahut yesnernay daɣen asnerni n tzemmar-nniḍen n tutlayt ed 

tmussni. Yettḥettim lxalat, yesseǧhad tafekka n tmesliwt d tmuɣli, yerna yessebɣas ameslay.  

Itekki daɣen deg usnerni n tmussni n tmacahut s umata, d ayen i yettaǧǧan igerdan ad 

sdukklen tiktiwin-nsen ugar yerna ad snernin tizemmar yellan deg tmacahut iwala yakan. Maca, 

yessefk ad d-nesmekti belli abaɣur n tmacahut tettkemmil s waṭas deg wamek ara tettwaseqdec 

s tesnalmudt. Taɣuri iman-is kan ur tesɛi ara azal akken ad teḍmen asnerni n wawalen igerrzen. 

Yessefk ad t-id-teḍfer tmacahut s yirmuden n tmeẓri am yisestanen n tegzi, aɛiwed n tmeẓri, 

urar n tmeẓriwin, d yirmuden n uɛiwed n useqdec n wawalen. 

Seg teṣleḍt i nexdem i “usastan” deg wennar i kra n yiselmaden nessaweḍ nemmeslay-d 

deg tazwara ɣef tesnarayt ideg i d-nefka-d annar n tsestant akken i d-newwi awal ɣef yimsulɣa 

i yellan d krad n yiselmaden i ixedmen deg yiɣerbazen imenza. Nefka-d ula d tasastant n wannar 

nemmeslay-d fell-as akken i d-yefka ula d tafelwit n yimsulɣa, nefka-d assissen i wammud anda 

i neɛreḍ ad d-nawi kra n yissalen yerzan asentel-nneɣ d teṣleḍt-nneɣ, meblama nettu nebder-d 

allalen i nessemres deg unadi-aki akken i d-nefka ula d kra n wuguren i d-nemlal deg wannar 

deg umedya aṭas n yiselmaden ur d-rrin ara i tiɣri akken ad aɣ-id-arren ɣef yisteqsiyen i as-

nefka, akken llan kra n yiɣerbazen ugin ad aɣ-d-llin tiwwura-nsen akken ad d-nawi isallen 

yerzan asentel-nneɣ. 

Deg yixef wis sin nexdem taṣleḍt i yigemmaḍ n tesnarayt anda nessaweḍ nemmeslay-d 

amek tesnarnay tmacahut deg tutlayt n ugrud ama seg tama n tseddast anda i as-tesselmad 

tifyirin amedya tinfaliyin n tazwara d taggara i d-yettasen d tifyar tumyigin tiḥerfiyin, ama seg 

tama n umawal acku tamacahut d tamarkantit n wawalen ad naf amsawal yessexdam inumak d 

yinemhalen akken ad as-yernu ccbaḥa i uḍris-ines, akken i nessaweḍ nufa-d belli yessaxdam 

ula d amawal aqbur am lunǧa, teryel, waɣzen...Nessaweḍ nufa-d ula d kra n yismawen ur d-

yettuɣalen ara aṭas deg tmetti am Zelgum, Briruc, Silwaw, Silyuna...ma yella seg tama n ususru 

tettnarnay tutlayt-is seg wamek i d-yettawin umsawal taḥkayt-is anda yessalay neɣ yessadar 

ṣṣut-is, tikwal yessilqiq neɣ yessuzur taɣect-is. Akken nessaweḍ nufa-d ula d adiwenni 

yessnarnay deg ususru ɣer ugrud. 

Taqbaylit Tafransist 

Tasnarrayt Méthodologie 

Inagmayen Rechercheurs 

Tasfiftnwunuɣen Bandedessiner 

Takalast Album 

Tafada Condition 

Arbadu Indéfinit 

Tanaraft Favorable 

Ufrir Consient 

Tamlilt Rôle 

Amakun Imaginaire 

Umuɣ Liste 

Agbur Contenu 

Azenziɣamesgan Schémaactantiel 

Tasnalsa Narratologie 

Tinabayin Absent 

Aẓeṭṭan imetiyen Réseauxsociaux 

Tuzzuft Sexualité 

Iẓrayanen Théoriciens 

Talwayt Faiblesse 

Amagrad Article 

Timnigt Supériorité 

lembaɛda Eloignement 

Anaẓum Jeux 

Anabay Absence 

Asesten Interrogation 

Talɣut Information 

Taɣtest Victim 

• 2.Ammud  

Tamacahut 1: 

« Taxxatemt n lberhan » 

Amacahu ahu Rebbi ad telhu ad tiɣzif amzun d asaru. 

Zik-nni tella yiwet n temɣart akked d mmi-s d imaɣban maca ttidiren deg lehna, armi d 

yiwen wass yenna uqcic i yemma-as : 

- A yemma ffek-iyi myaduru. 

Tefka-as yemma-as myaduru iruḥ yuɣa-d itbir, mi i d-yuɣal tenna-as : 

- Ayen i d-tuɣiḍ itbir ? 

Yeqqim kra n wussan yenna-as : 

- A yemma ffek-iyi myaduru. 

- I wumi iten-ttaḥwaǧeḍ ? 

- Ḥwaǧeɣ-tent. 

Iruḥ weqcic ɣer ssuq yuɣ-d amcic, mi i d-tezzi tayeḍ n ddurt iɛawed yenna-as ad as-d-

tefk tayeḍ n tikelt myaduru, iruḥ yuɣa-d aydi, ttɛacen yid-sen seg wakken netta d amaɣbun 

iɣarsiwen-nni ulac acu ara ččen ɣef waya i yettɛenni ɣer Rebbi yeqqar-as : « A Rebbi ffek-asen-

d acu ara ččen, yesla-as  Rebbi yefka-as taxxatemt n lqedra, mi tt-yebren ad d-tarres lmakla ad 

yečč netta d yemma-s d yiɣersiwen-nni. 

Acqic yettwali yelli-s n ṣṣelṭan taɛǧeb-as, yenna-as i yemma-s : 

- Ruḥ xḍeb-iyi-d yelli-s n ṣṣelṭan. 

Yemma-as tettagi imi tettagad, amgawal d yelli-s n ṣṣelṭan, amek ara asen-tt-id-yefk, ad 

tt-ruḥ ad teqqim ɣer tewwurt ama taɛya ad d-tuɣal  ad as-tinni : « Yugi ». Ass-nni yeẓra-tt-id 

yusa-d ɣur-s yenna-as : « Acu txeddmeḍ akka da a tamɣart ». Terra-as : « D mmi i yi-d-yennan 

ruḥ xḍeb-iyi-d yelli-s n ṣṣelṭan, nekk sedḥeɣ ». Yenna-as : « Inas ad i yi-d-yawi ssebɛa n 

yiɛawdiwen n lwiz ad as-ttefkeɣ ». Tuɣal-d ɣer mmi-s tenna-as acu i as-d-yenna ṣṣelṭan, yenna-

as : « Ma daya yesshel ». Yebren taxxatemt rrsen-d ssebɛa n yiɛadwien n lwiz, yewwi-as-ten i 

ṣṣelṭan, ṣṣelṭan yefka-as yelli-s, yewwi-tt-id, idiren deg lehna mi barnen taxxatemt ad d-yerres 

mkul lxir  ad ččen. Ass-nni yusa-d ugawa yesnuzu lfeṭṭa, teffeɣ yelli-s n ṣṣelṭan ad d-taɣ lfeṭṭa, 

tenṭeq ɣer ugawa tenna : « Argaz-iw yesɛa taxxatemt mi tt-yebren ad d-yerres yal lxir ». Yerra-

as : « Yettaǧǧa-am-tt-id meqqar ? ». Terra-as : «  Ala ». Yenna-as : « Ihi  ur kem-iḥemmel ara, 

ilaq ad am-tt-id-yeǧǧ d kemm i tt-yuḥwaǧen deg uxxam ». Mi i d-yusa wergaz tenna-as : « Ad 

iyi-d-teǧǧeḍ taxxatemt d nekk i yellan deg uxxam d nekk i tt-yuḥwaǧen ». Yekker wergaz 

yeǧǧa-as-d taxxatemt, yusa-d ugawa-nni yuɣal-d, teffeɣ ɣur-s yelli-s n ṣṣelṭan tewwi yid-s 

taxxatemt-nni tenna-as : « Ha-t-a yeǧǧa-itt-id ». Yenna-as : « Akka iḥemmel-ikem ». Tmud-as-

tt i ugawa-nni ad tt-iẓer, yessaɛraq-as-tt gar txutam-is yefka-as-d tayeḍ. Truḥ-d ɣer wexxam 

tebren tebren ulac, agawa-nni yewwi-tt yerwel iyes, yezger akkin i lebḥer mi yelḥaq, yebren 

taxxatemt-nni yufeg wexxam-nni tedda tmeṭṭu-nni. 

Yeqqim ugawa yefreḥ d yelli-s n ṣṣelṭan, mi i d-yusa wergaz-nni yufa-d ḥala amcic-nni, 

itbir-nni, aydi-nni d yemma-s-nni, yenna-as : « Acu yellan akka ». Ḥkan-as-d tamsalt amek 

teḍra, yenna-as i utbir : «  Kečč tettafgeḍ, anda yella wexxam ad t-id-tessukseḍ ». 

Ruḥen ttazalen amcic, aydi di lqaɛa, itbir deg yigenni armi laḥqen ɣer wexxam-nni ufan-

t, itbir ibebb s ufella iɛus, amcic ɣef ṭṭaq, aydi ɣef tewwurt, yessmuqul wemcic mi yebren ugawa 

taxxamt ččan swan, mi yekker ad yeṭṭes iga taxxatemt deg tenzart-is, yekker umcic isaxeḍ deg 

yiɣerdayen, yeffeɣ-d ɣur-s ṣṣelṭan n yiɣerdayen yenna-as : « Ayen i aɣ-t-xedmeḍ akka ». 

Yenna-as umcic : « Ad iyi-d-tefkeḍ yiwen uɣerda ad igar tajḥliḍt-is deg zzit syen ad tt-igar deg 

felfel, ad as-tt-igar deg tinzart n uhawa neɣ ad ken-nɣaɣ ». Yerra-as : « Aya dayen isahlen ». 

Iruḥ uɣarda-nni iga tajaḥliḍt-is deg zzit, yerna deg felfel iga-tt deg tenzart n uhawa-nni, ahawa-

nni yeɛḍes tenṭu-d txatemt-nni amcic yenṭṭu yewwi-tt-id, ruḥen-d farḥen ttazalen, aydi yebɣa 

ad d-yawi netta taxxatemt i wergaz-nni, yenna-as i umcic : « Ad iyi-d-tefkeḍ taxxatemt neɣ ad 

k-ssaɣliɣ ɣer lebḥar ». Yekker umcic yugad yefka-as-tt, mi i d-zegren lebḥar iɛedda-d lḥut mi 

t-iwala  weydi yenna : « haw ». Dɣa teɣli txatemt-nni ɣer lebḥar tuzga-d deg tmeẓẓuɣt n 

tḥutiwet ». Yenna-as umcic twalaḍ acu i t-xedmeḍ, aha awi-iyi ɣer weblaḍ-ina ssers-iyi, aydi 

yettazal deg lebḥar iselman ttazalen ɣer teblaḍt-nni amcic isaxeḍ, dɣa yusa-d ɣur-s ṣṣelṭan n 

yiselman yenna-as : « Ayen i aɣ-txedmeḍ akka ? ». Yenna-as umcic : « Teɣli-iyi-d laman ɣer 

lebḥar ad tt-id-tawiḍi neɣ ad ken-kkfuɣ ». Yekker ṣṣelṭan n yiselman inuda-d ak lḥut-is, yuɣal-

d ɣer wemcic yenna-as : « Ur nufi ara ḥaca yiwet n tḥutiwet i d-yeqqimen d taɛeẓẓuget ». 

Yenna-as umcic : «  Awi-tt-id ɣer da ». 

Iwin-as-tt-id iɛuna-tt yufa-tt deg tmeẓẓuɣt-is, uɣalen-d yewwi-tt-id umcic ddu ttazalen, 

amcic mi iwala qrib ad d-fɣen i lebḥar yenṭu-d, rruḥen-d ttazalen iwḍen ɣer wergaz fkan-as 

taxxatemt-nni, yebren-itt yuɣal-d wexxam-nni d tmeṭṭut-nni, yedda-d ula d agawa-nni, iruḥ ɣer 

ṣṣelṭan yenna-as ɣef wacu texdem yelli-s, yenɣa-tt ṣṣelṭan-nni yerna ula d ahawa-nni, yefka-as 

yelli-s tayeḍ. 

Argaz yewwi-d yelli-s n ṣṣelṭan, yerra-d axxam-is d txxutam-is, yidir deg lehna d talwit. 

Tamacahut-iw lwad lwad ḥkiɣ-tt-id i warraw n lejwad nekkni ad aɣ-yeɛfu Rebbi ccwaṭen ad 

ten-yȩzu Rebbi. 

Tamacahut 2: 

« Aqefḍan ur igezzem lemqes ur xeyyaḍent tsegnatin » 

Amacahu win i d-yennan ahu ad yaf lhu 

Zik-nni yella yiwen n wergaz yesɛa tlata n warrac d yiwet n teqcict ayen i s-teḍleb ad d-

yeḥder, tefcuci maci d kra, tenna-as : « Ad iyi-d-tawiḍ aqefṭan ur igezzem lemqes ur xeyyaḍent 

tsegnatin ». Yal mi ara d-yekker ṣṣbeḥ ad yeṭṭef abrid ɣer ssuq mi i d-yuɣal ad as-tini ma tufiḍ 

ayen iɣef ik-weṣṣaɣ ad as-yerr s leḥzen d lxuf : « Ulac a yelli ». 

Armi d yiwen wass yufa yiwen wergaz d aɣezfan d ahrawan yewwi-d aqefḍan-nni, yuɣa-

as-t-id  i yelli-s-nni telsa-t, ziɣ argaz-nni d waɣzen, yettnadi anwa i yelsan aqefṭan-nni. 

Yiwen wass yerra iman-is d amattar ibedd-as ɣer tewwurt, agfur, azzayeḍ, telli-d tawwurt 

yeɛqel aqefṭan-nni, yerfed-itt ddaw ijifer-is, at taddart fɣen ttnadin fell-as seg wakken ur tt-ufin 

ara nnan-an ihi deg uxxam n waɣzen i tella, yekker yiwen n  gma-s iruḥ yettnadi ɣef wexxam 

n waɣzen, yemlal-d yiwen wergaz yenna-as : « Anda i d-yuzga wexxam n waɣzen ? ». Yerra-

as : « Nekk d ameksa-ines, ruḥ nnaɣ d yikerr-ina bu wacciwen ma tɣelbeṭ kemmel ma ur tt-

aɣlibeṭ ara uɣal, iruḥ ur iḥess ara acu i as-yenna wergaz-nni ikemmel ɣer wexxam n waɣzen. 

Yeṭṭef-it waɣzen-nni yenna-as ad teččaɣ, acu kan mi as-tenna teqcict-nni d gma yerra-t ɣer 

daxel n tesraft, kemmlen ḍefren sin-nni watmaten-is wiyeḍ, dɣa waɣzen ikemmel-iten ɣer 

tessraft ula d nutni. 

Baba-s d yemma-as n teqcict iruḥen ɣer wemɣar azemni nnan-as : « Ay amɣar azemni ad 

ak-yeḥyu rebbi inṣer-ik yerra-ak tabarda n ḍfer awal i d-tenniḍ ad t-neḍfer ». Yenna-as : « D 

acu iken-d-yewwin ». Ḥkan-as tamsalt amek i teḍra, tamɣart-nni tettru, yenna-as : « Ur ttru ara 

a tamɣart arraw-im ad d-uɣalen, tamɣart-agi-inek ad d-tesɛu aḥday ma d tagmart-agi ad d-tesɛu 

aɛudiw d wigi ara awen-d-yawin lḥaq-nwen ». 

Akken i asen-d-yenna umɣar-nni azemni i teḍra, tameṭṭut-nni tesɛa-d aḥday ma d tagmart-

nni tesɛa-d aɛudiw, dɣa semman-as i weqcic-nni Mḥend Aɛudiw, ilul-d ass-nni yečča tarebɛet, 

azekka-nni yečča tazegnet syen akkin yečča taqrist, din din yewweḍ d ilemẓi, ula d aɛudiw-nni 

amecṭuḥ yewweḍ d aɛudiw ameqqran, Muḥend mi yettemɛafar d tezyas yuɛer, iɣleb-iten i 

merra, dɣa ad as-inin ma d argaz : « ruḥ ad d-tawwiḍ ayetmak deg uxxam n waɣzen », yuɣal 

ɣer yimawlan-is yerfa yenna-asen : « Amek ur iyi-tennim ara ayen iṣaren d watmaten-iw ». 

Nnan-as : « siwa kečč i nesɛa a mmi nugad ad tt-ruḥeḍ aɣ-teǧǧeḍ waḥed-nneɣ, yenna-

asen : « jmeɛ liman ad ruḥeɣ, ad iyi-d-tawim ssebɛa n yiɛawdiwen ». Nnan-as : « Tzemreḍ kečč 

i waɣzen ». Yenna-as : « Ula iken-iḥiren ». 

Iruḥ ay laḥu yemlal-d d yiwen n wergaz yenna-as : « Ur teẓriḍ ara anda i d-yuzga wexxam 

n waɣzen ? ». Yenna-as : « Zriɣ, nekk d ameksa-ines, meɛna uqbel ad ak-mleɣ abrid  ɣur-s ilaq 

ad tɣelbeḍ axerfi-ina bu wacciwen ameqqran ». Iruḥ ɣer uxerfi-nni yebren-as acciwen, yezla-t 

yeslax-it ». Yenna-as umeksa-nni : « tzemreḍ akka ad t-kemmleḍ, asma ad d-tuɣaleḍ ad iliɣ d 

ameksa-inek ». Yerra axerfi-nni yenɣa s ufella n uɛawdiw, ikemmel tikli armi yewweḍ ɣer bu 

yezgaren yenna-as : « ur iyi-t-ttemleḍ ara abrid ɣer wexxam n waɣzen ». Yenna-as : « Nekk d 

ameksa-as lḥasul, acḥal i iɛeddan zdat-k ur d-uɣalen ara, ruḥ ɣer wezgar-ina azewwaɣ ma 

tɣelbeḍt kemmel ». Iruḥ ɣer wezgar-nni yutat yessaɣlit, yezlat, islex-it. Yenna-as wergaz-

nni : « Kemmel asma ara d-tuɣaleḍ ad iliɣ d ameksa-inek ». Iruḥ ilaḥḥu ilaḥḥu armi yewweḍ 

ɣer bu n yiɛawdiwen yenna-as : « Ur iyi-t-ttemleḍ ara abrid ɣer wexxam n waɣzen ? ». Yenna-

as : « Ruḥ ma tzemreḍ ad t-rekbeḍ ɣef uɛawdiw-ina amellal kemmel, ma ur tezmireḍ ara uɣal 

kan sya ». 

Mi yewweḍ ɣer dina ur t-yufi ara, yeqqim la idewwir i wexxam-nni, teṭṭuc-d wetma-as-

nni seg ṭṭaq twala-t-id, yenna-as : « Fteḥ tawwurt ussiɣ-d ad aken-awiɣ, nekk d gma-twen ». 

Tenna-as : « Ruḥ neɣ mulac ad ak-d-yaf waɣzen da ad k-yečč ». Yenna-as : « Ur tt-ruḥuɣ ara 

sya ama wwiɣ-ken ». Mi i d-yusa waɣzen yenna-as Mḥend aɛawdiw ha-t-a uxarfi-inek i wumi 

barnen wacciwen, ha-t-a wezgar-ik azewwaɣ d uɛawdiw-ik amellal, waɣzen yufa-d iman-is 

yugad, yeldi-as tawwurt yekcem, yeqqim d wetma-as-nni iqessar teḥka-as tamsalt, tenna-as 

belli kečč ur telliḍ ara,  yestaqsa-tt ɣef watmaten-is tenna-as belli waɣzen iga-ten deg tesraft, 

yenna-as i waɣzen : « Uqbel ad nečč imensi yewwi-agi ilaq ad d-nekkes atmaten-iw seg 

tesraft ». Yenna-as waɣzen : « Ma tzemreḍ ad d-tekseḍ tablaḍt-ina i as-rriɣ i tesraft-ina, nekk 

tekksaɣ-tt-id s yiwen n ufus ». Yerra-as : « Ma yella kečč tettekseḍ-tt-id s yiwen n ufus, nekk 

ad tt-id-kseɣ s yiwet n ṭṭadect ». 

Yekkes-d Mḥend Aɛudiw tablaḍt-nni s yiwet n teṭṭadect, yenna-as zelli tura amrar-nni i 

wakken ad d-alin watmaten-iw, ullin-d yiwen yiwen, yenna-as : « Tura ccid amrar-nni, tadreḍ 

ɣer daxel n tesraft-nni, yegzem-d lxiḍ-nni ». Yerra-as tablaḍt-nni, yewwi-d weltma-as, yerna-d 

atmaten-is, ayen akk yekseb waɣzen yuɣal d ayla-as, ma d imeksawen-nni uɣalen xeddmen ɣur-

s, yuɣal d netta i d ṣṣelṭan tmurt-nni, ddren deg lehna. 

Tamacahut-iw lwad lwad ḥkiɣ-tt-id i warraw i lejwad nekkni ad aɣ-yeɛfu Rebbi ccwaṭen 

ad ten-yexzu Rebbi. 

Mm-yedmimen 

Zik-nni yella yiwen n wargaz yettidir netta d tmeṭṭut-is d yelli-s, yiwen wass, yeɣleq 

wargaz-nni tawwurt n yiwet n texxamt, yenna-asent : « Tin ara ifetḥen tawwurt-agi ad tt-

nɣaɣ ». Ɛeddan wussan truḥ tmeṭṭut ɣer tala teḥka lbaḍna i tjiratin-is, nnant-as xas fteḥ tawwurt, 

iban d tameṭṭut i d-yewwi. Mi i d-tuɣal teḥka-as i yelli-s-nni, tina truḥ tefteḥ tawwurt-nni, terna 

tekkes lmaɣṭa n ukufi-nni ufgent tsekkrin-nni, ziɣ maci d tameṭṭut, tenna-as yemma-s-nni : « Ihi 

a yelli segmi it-xedmeḍ akka xas kker ad nruḥ, ad aɣ-d-yaf baba-m ad aɣ-inaɣ ». 

Kkren-t ruḥent di snat la laḥunt, la laḥunt, armi iwḍen-t ɣer yiwen n lexla muxella, qqaren-

as : « Ṭṭejra n lewḥuc ». Amek ara xedmen-t ulin-t s ufella n ṭṭejra-nni axaṭer luḥuc-nni timiren 

ulac-iten, ffɣen akk ad d-ṣṣḍaden, mi d tameddit nejmaɛen-d tenna-as  yelli-s : «  A yemma ad 

xedmeɣ aman n tasa ». Tekkar tenna-as yemma-as-nni xdem-iten-d deg umeẓẓuɣ-iw, mi tga 

aman-nni ur ten-yewwi ara umeẓẓuɣ-nni, neɣlen-d ɣef luḥucu-nni, dduqsen, nnan-as : « Awah, 

ɛacu yellan ɣef ṭṭejra-agi, ruḥ kan a taweṭṭuft ẓer acu yellan ». Truḥ tweṭṭuft-nni nɣant-tt, arǧan, 

arǧan ur d-tuɣal ara, uɣalen nnan-as : « Ruḥ kan ay uccen ẓer ma ad yekkat ugeffur ». Yuɣal-d 

yenna-asen : «Ṣṣḥat warwat, lɛama ibat » , nnan-as : « Ruḥ kan ay ilef ẓer ma ad yekkat 

ugeffur ». Yuɣal-d yenna-asen : « Teṣḥa am uḥenbur-inu ». Nnan-as : « Ruḥ kan ay izrem ali s 

ufella n ṭṭejra ad teẓreḍ acu yellan ». Yekker yuli yeqqes tameṭṭut-nni teɣli-d, kkren lewḥuc-nni 

bḍan-tt ččan-tt, nnan-as i tewtult arwaḥ ad teččeḍ, tugi tenna-asen belli tahlek meɛna fket-iyi-d 

ayen yellan deg taddist-ines, d ssebɛa n tjaɛbubin seg wadif-ines, melmi i lluẓeɣ ad ten-ččaɣ, 

tawtult-nni teẓra taḥdayt-nni sufella n ṭṭejra. Armi d azekkayen, ruḥen akk lewḥuc-nni  ad d-

ṣṣḍaden, tenna-as : « Arres-d ad am-iniɣ, ẓriɣ din i telliḍ, ugiɣ kan ad d-iniɣ, awi tura gmam-

agi, arnu tijaɛbubina-agi, yal tiɣilt sulleɣ-as yiwet, truḥeḍ ttazla ma ufan-kem-id da-agi ad kem-

ččen am yemmam-agi ». Umbaɛed truḥ tewwi tijaɛbubin-nni yal tiɣilt texdem yiwet, tenna-as-

d diɣen tewtult-nni : « Tin tufiḍ ad teẓẓad kemm ẓedd-as gmam ad yeṭṭeḍ, tin tufiḍ ad tettḥucu 

kemm ḥucc-as gmam ad yeṭṭeḍ, akken ama meqqar. Tlaḥu teqcict-nni txeddem amek i as-tenna 

tewtult-nni, armi tewweḍ ɣer wexxam n baba-s tufa-t-id yemmut, tettɛac dina d gma-s-nni, armi 

d yiwen wass teṭṭumu tufa agarruj yeǧǧa-t-id baba-s, tejmeɛ-it tugi ad as-ttwarit i gma-s-nni, 

teqqim kra wussan tenna-as : « Lukan ad ak-fkeɣ a gma acu ara taɣeḍ ? ». Yenna-as : « Ad d-

aɣaɣ taɛekkazt ». Tenna-as : « Ḥlili gma mazal-it meẓẓi ». Ɛeddan wussan yimɣur gma-s-nni, 

tɛawed tenna-as lukan ad ak-fkeɣ acu ara taɣeḍ, yenna-as : « Ad aɣaɣ tayuga ». Terra-

as : « ferḥi xuya meqqar ». Tmud-as yuɣa tayuga ixeddem akal n baba-s. Tenna-as : « xuya 

lukan ad ak-mudeɣ acu ara taɣeḍ ? ». Yenna-as : « Ad gaɣ axxam ». Tefka-as iga axxam, 

yezweǧ tuɣal nettat d tmeṭṭut-nni n gma-s xedmen-t ccɣel lwaḥid, ttḥucunt, sewwant. Armi d 

yiwen wass llant ttḥucunt, tameṭṭut-nni n gma-s tufa timellalin n yezrem, taḥdayt-nni tufa 

timellalin n sekkrin, nnan-t-as : « Wissen amek ara tent-nečč ». Tenna-as tmeṭṭut-nni n gma-

s : « Ad ten-nečč d tizegza win kemm ttruẓu-iyi-d ad tettaɣ, nekk ad am-d-ttruẓuɣ kemm tett ». 

Tkellax-as, tislit-nni tečča timellalin n tsekkurt, taḥdayt-nni tečča timellalin n yezrem, yuɣal 

uɛelliḍ n teḥdayt-nni yettawi yettara d izarman, tanegmat-nni taxxeddaɛt tenna-as : « Aɛelliḍ n 

watmak yettawi, yattara, ɛacu texdem ». Yewhem waḥday-nni yenna-as : « Arwaḥ kan awetma 

ani-iyi-d aqarru-iw ». Ihi yesla i ṣṣut uɛelliḍ-is akk illaḥu, yeǧɛel d ṣṣaḥ, amek ara as-yexdem, 

ad tt-yawi ad tt-izelli ɣer lbir, yewwi-tt mi yewweḍ ɣer lbir yezzinez baɛmada teɣli tcacit-is, 

tenna-as : « Ala agma d nekk ara ak-tt-id-yekksen ». Truḥ ad as-d-tekkes tacacit-nni, iṭṭebbaɛ-

itt yessaɣli-tt ɣer daxel, tedɛa-as-d tenna-as : « Fkiɣ-ak asennan n ɛinttu rekbet, ur ak-d-tekksen 

ṭṭelba wala lɛulama siwa wetmak tgiḍ dda », teqqim din daxel n lbir, armi d yiwen wass iɛedda-

d tajer, mi i d-yewweḍ uɛawdiw-nni ɣer lbir-nni yugi  ad iɛeddi, yettneggiz, akken i as-yexdem 

ulac, yekker wergaz-nni yerres-d iḍil ɣer lbir, yeṭṭucu, yesstaxzay, tenṭeq-d tenna-as : « Awlidi 

ur staxzay ara d lxelq am kečč ». Yenn-as : « AD am-d-fkeɣ amrar ad d-taliḍ ». Imud-as amrar 

yessuli-tt-id yewwi-tt-id ɣer wexxam-is, teḥka-as tamsalt amek tella, yekker wergaz-nni yezla-

as ikerri, imleḥ-it mliḥ, mi i d-yekker ṣṣbaḥ ad as-yefk ad tečč, ad as-yeffer aman, ad as-yerr 

aqarru d aksar, izarman-nni ččan lmelḥ-nni ttnadin ad sswen, ttefɣen-d yiwen yiwen, win i d-

yefɣen ad as-yekkes aqarru ad t-iger ddaw n tgartilt, akken tlata wussan neɣ rrebɛa armi i d-

kfan akk yizarman-nni seg uɛellid-is, iwarra-as-ten, yenna-as : « Ha-t-a wacu yellan deg 

uɛelliḍ-im ». Umbaɛed yuɣal yuɣ-itt, yesɛa akkud-s sin warrac, ad teqqim ad as-tini mi i d-yusa 

baba-twen init-as ad nruḥ ɣer xwali, dɣa ad as-yini wergaz-nni : « A tarwa yemma-twen iwwiɣ-

tt-id seg telt lxali, ur tesɛim ara xwalwen ». Akken akken iḥus wergaz-nni d nettat i asen-

yeqqaren yenna-as : « Ma yella wanda it-ccfam dɣa ruḥet », ihi tekker tewwi arraw-is truḥ tlaḥu 

tlaḥu armi tewweḍ, nattat tweṣṣa arraw-is ad as-d-inin a yemma ḥaǧi-aɣ-id, segmi tewweḍ 

arraw-nni-ines qqaren-as ḥaǧǧi-aɣ-id, nettat tettara iman-is ur tebɣi ara, dɣa yenna-as gma-s-

nni : « Ḥaǧǧi-asen-id i warrac », gma-s-nni yella deg tarkent seg wasmi i as-tefka ddaɛwa-nni, 

timiren tebda tḥekku-asen-d si tmellalin-nni, tettkemmil tettḥaǧǧi, ttmektin-d, tamurt tesseblaɛ-

iten, gma-s-nni tejbed-it-id ur tt-ǧǧit ara ad yeblaɛ, ma d tameṭṭut-nni n gma-s tejbed cciṭ deg 

ucebbub-is. 

Gma-s-nni tekkes-as-d asennan-nni yekkar yeḥla tesmaḥ-as, ma d tina tesseblaɛ-itt lqaɛa, 

arric uqarru-s mi i d-tɛedda deg webrid tzellit yemɣi-d d idles, tuɣal ɣer wexxam-is.



Timerna  

 

 

«  Mḥend bu tkarcet » 

Amacahu ahu win i d-yennan ahu ad yaf lhu 

Yella yiwen wergaz  zik-nni yettɛac deg lehna, armi d yiwen wass yeffeɣ-d ɣur-s lmelk 

yenna-as : « Tesɛid ssebɛa n yiseggasen n ddel xtar ma ad ten-ttɛaceḍ ɣef temẓi neɣ ɣef 

tewser ? ». Yerra-as : « Ma yumer Rebbi ad ten-sɛeddiɣ, ad ten-sɛeddiɣ kan ɣef temẓi axir, ɣef 

temɣar ur zmireɣ ara ». Mḥend bu tkarcet yuɣ yelli-s n ṣṣelṭan, ṣṣelṭan-agi yesɛa ssebɛa tullas, 

yefka-tent akk, iḍulan-is nniḍen akk segmen siwa Mḥend yettɛebbi takarcet n ddel ɣef uqerru-

s ad t-zzin fell-as yizan. Ad ruḥen ɣer ssuq yislifen-nni-ines, ad rekkben akk ɣef yiɛawdiwen 

ad tt-zuxun s yikaskiḍen ma d netta ad yessbur takarcet-nni  n ddel ad yerkeb ɣef waɣyul d 

aṭuṭeḥ. 

Armi d yiwen wass yehlek ṣṣelṭan, yenna-as i yiḍulan-is : « Nekk uḍneɣ, akken ad ḥluɣ 

ilaq ad iyi-d-tawim tteffaḥ ṣṣrur izegren i ssebɛa n lebḥur mi t-iɣeẓẓa umɣar ad yuɣal d aqrur ». 

Ad ruḥen akk iḍulan-nni ad tt-ḥewwisen deg leswaq netta ad yettabaɛ kan meskin, mi yeffeɣ 

akk seg tmurt-nni ad yekkes akk fell-as ddel ur tt-ɛeqqalet ara ad iruḥ ad isewwaq, ass-nni yufa-

d tteffaḥ-nni, yuɣal-d ɣer ssuq n tmurt-is, yenna i yislifen-is : « Acu tettḥewwisem ? ». Nnan-

as : « Tteffaḥ ṣṣrur izegren i ssebɛa n lebḥur mi it-iɣeẓẓa umɣar ad d-yuɣal d aqrur, ha-t-a ur 

tnufi ara ». Yenna-as : « Yesshel  ha-t-a ɣur-i ad awen-mudeɣ meɛna ad iyi-d-tefkem tirbibin n 

yimeẓẓuɣen-nwen, yakk ɣumen-tent yikaskiḍen ». Ihi kksen-d tirbibin n yimeẓẓuɣen-nsen, 

fkan-as-tent, yefka-asen tteffeḥ-nni, wwin-as-t i ṣṣelṭan farḥen akk ma d netta yuɣ kan rrif. 

Ass-nni ṣṣelṭan iḥulfa i yiman-is meqqar i laɛmer yebɣa ad iẓer deg yiḍulan-is anwa i 

izemren ad yuɣal deg umkan-is, dɣa yenna-as : «  Ad iyi-d-tawi ayefki n tsedda deg tculiḍt n 

mmi-s ». Mḥend bu tkarcet ad iruḥ ad iɛass tasedda-nni mi truḥ ad d-teṣṣḍad, ad d-yawi ikerri 

ad t-yezlu i warraw-nni-ines ad teččen, mi tt-uɣal-d ad tent-id-af ad tetten, akken martayen neɣ 

tlata, tenna-as : « lukan ad ẓreɣ anwa ara awen-d-yettawin akka, ayen i d-yeḍleb ad t-yawi ». 

Teggul tefka-d lɛahed i Rebbi, ihi yenṭeq-d imiren Mḥend bu tkarcet yenna-as : « Ad iyi-d-

tefkeḍ ayefki-inem deg tculiḍt n mmi-m ». Tenna-as : « Ayen akka i d-tḍelbeḍ yuɛer, lukan ur 

ɛuhdeɣ ara Rebbi d lmuḥal ad d-teḍru tagi, ad ak-tefkeɣ awi-t anda ur as-d-sselleɣ ara maḍi i 

ṣṣut-is, zlut awi-d taculiḍt-nni ad ak-d-ẓẓgeɣ akeffay ». Iruḥ yexdem akken i as-tenna , iban-d 

ɣer yislifen-nni-ines deg leswaq, Yenṭeq ɣur-sen yenna : « Acu tettnadim akka ? » Nnan-

as : « Nettḥewwis akeffay n tsedda deg tculiḍt n mmi-s ». Yenna-asen : « Daya kan yesshel, 

yella ɣur-i meɛna ad iyi-d-tefkem tirbibin n yiqejjiren-nwen, tifednin-nni  tiṭuṭaḥin yakk ɣumen-

tent warkasen ». Muden-as ussan-d ɣer ṣṣelṭan farḥen iwwin-as-d ayefki n tsedda deg tculiḍt n 

mmi-s. 

Armi d ass-nni iwḍen ssebɛa n yiseggasen n ddel i as-yeḥkem Rebbi i Mḥend, ṣṣelṭan iga-

asen tameɣra yefreḥ akk s wigad-nni, tetten, tessen ttqessiren d ṣṣelṭan, ha-t-a yusa-d Mḥend 

tekkes tkarcet-nni n ddel, icebbaḥ-d akk, islifen-nni-ines teswaten lwahmat, iruḥ  ɣer ṣṣelṭan 

yeqqim tama-s, 

- Yenna-as : « D kunwi i d-yewwin tteffeḥ ṣṣrur izegren i ssebɛa n lebḥur mi it-yečča umɣar ad 

yuɣal d aqrur ? ». 

- Nnan-as : « D nekkni ». 

- Yenna-asen : « Anda-tent terbibin n yimeẓẓuɣen-nwen ? ». 

Ssusmen naḥcamen, Yenna-as : « Kkset kan ikaskiḍen-nni ». Dɣa kksen-ten ulac tirbibin 

n yimeẓẓuɣen-nsen, yenna-asen : « Anwa i d-yewwin akeffay n tsedda deg tculiḍt n mmi-s ». 

Nnan-as : « D nekkni ». Yenna-as : « Anda-tent tfednin n yiḍaren-nwen timecṭaḥ ? » 

Ṣṣelṭan yettwali kan yufa-d belli maci d widin i d-yewwin, d Mḥend bu tkarcet 

yettwaḥeqrn, ihi yerra-t d ṣṣelṭan deg umkan-is. 

Tamacahut-iw tefra am uɛeqqa deg tfarka. 

Mqidec Bu-Lehmum 

Zik-nni, yella yiwen n wergaz yuɣ snat n tulawin, yiwet tesɛa yiwen weqcic i wumi 

qqaren Mqidec, ma d tayeḍ tesɛa sin warrac. 

Mqidec d yiwen n yilemẓi yesɛan tiḥarci xas akken d awezlan ur meqqar ara deg lqed, 

Mqidec yezga yettruḥu ɣer lɣaba ad d-yezdem iqeccuḍen, yiwen wass yemlal d taryel, imi netta 

d Mqidec Bu-Lehmum yetbeɛ-itt iwala axxam-is, yettɛac yid-s meɛna nettat ur tezmir ara ad 

teṭṭef-it, ass-nni nnan-as watmaten-is i baba-tsen inas i Mqidec ad ak-d-yawi tayaẓiḍt n jidda 

teryel tettarew timellalin d timeqqranin, dɣa yenna-as baba-s : « A Mqidec awi-iyi-dtayaẓiḍt n 

jidda-k teryel ». Dɣa yenna-as Mqidec : « Ad iyi-tečč a baba ». Nnan-as watmaten-as : « D  

tiḥila ur tt-tettit ara d jidda-s tḥemmel-it ». Ihi Mqidec yeṭṭef abrid n wexxam n teryel, yuli ɣef 

ṭṭaq yeǧǧa-tt armi teṭṭes iruḥ ɣer tyaẓiḍt-nni iččuk-itt, dɣa tuẓaf teryel-nni ad as-tini : « Ad 

tessusmeḍ neɣ ad akem-zelliɣ ɣer berra ». Mqidec yettkemmil yeččuku deg-s armi dayen, 

tekkar-d teryel-nni tzelli-itt-d ɣer berra, ihi Mqidec yewwi-as-tt-id i baba-s yessares-as-tt 

tettaru-as timellalin d timeqqranin, qqimen kra n wussan ttxemmimen watmaten-is amek ara 

tečč-it teryel-nni, dɣa ruḥen ɣer baba-tsen nnan-as lukan ad teẓreḍ a baba teryel tesɛa tafarṣadit 

d lɛali-tt inas ad ak-tt-id-yawi, yenna-as baba-s i Mqidec, yekker iruḥ yeǧǧa teryel armi teffeɣ 

iruḥ yewwi isennanen iga-ten deg tfarṣadit-nni armi i d-tusa teṭṭes tga-tt-id ɣef uzaggur-is 

tenǧeɛ-itt-d akk, tekker tzelli-tt-id ɣer berra, Mqidec yewwi-d tafarṣadit i baba-s, yefreḥ baba-

s-nni, atmaten-is wahmen amek tt-ččit ara teryel, dɣa xemmen, uɣalen nnan-as i baba-s : « A 

baba lukan ad twaliḍ jidda teryel acekkit inas ad ak-tt-i d-yawi, dɣa yedda-asen deg lebɣi am 

laɛwayed, yenna-as Mqidec ugad Rebbi a baba d teryel ad aɣ-tečč ». Yenna-as : « Nniɣ-ak awi-

tt-id ». Ihi iruḥ yewwi asenduq n Wuzal yesɛa tasarut mi yewweḍ tenna-as teryel : « Mraḥba, 

iwumi i d-tewwiḍ akka aṣenduq-a ». Yenna-as : « Lukan ad teẓreḍ tella yemma amzun akka d 

kemmini, aṣenduq-agi-ines, lukan ad t-ɛeddiḍ ad teẓreḍ ma ad d-taskiḍ deg-s, ma tuskiḍ-d deg-

s dɣa d yemma swaswa ». Tɛedda teryel tessqis iman-is akken kan tekcem netta yemdel tawwurt 

n uṣenduq-nni, yeɣlaq-it s tsarut, yewwi-as-tt-id yessars-as-tt-id deg wagens, yenna-

asen : «  Tebɣam tamɣart n lɛali ». Nnan-as : « Ih ». Netta yella yessarwel yemma-s iheyya 

taqdirt n waman yeḥman, yefka-asen tasarut, yerwel, teffeɣ-d teryel tečča kra yellan deg 

wexxam, truḥ tettnadi Mqidec ad t-kemmel, tenna-as : « Lukan ad ak-ṭṭfen yifassen-iw a 

Mqidec ad ak-ččeɣ ». Yenna-as : « Ɛeddi-d seddaw n wexxam ad d-neṭṭuɣ ad iyi-teččeḍ ». Truḥ 

tɣil d ṣṣaḥ, yenna-as muqel-d telliḍ imi-inem ad d-zelliɣ iman-is, nettat tɣil d ṣṣaḥ, netta ikub-

d taqdirt-nni n waman yeḥman, terɣa teryel temmut. Mqidec iruḥ d yemma-s idiren deg lehna. 

Tafunast n yigujilen 

Zik-nni llan sin n yeqrar temmut yemma-tsen, ttrun ttɛennin ɣer Rebbi ad asen-d-yefk acu 

ara ččen, dɣa s lqedra-ines temɣi-d ṭṭejra n tini deg ufrag, nutni sɛan tameṭṭut n ɛemmet-sen 

tekreh-iten aṭas, tezga teqqar-asen ansi ara tettɛacem akka wigi, yiwen wass tɛus-iten mi lluẓen 

yigerdan-nni ṭṭeǧra-nni taɛlayant tekna-asen-d ččan, ma d tameṭṭut-nni n ɛemmet-sen mi i t-

ceyyeɛ arraw-is ad ččen ad tuɣal ṭṭeǧra-nni ɣer yigenni ur tetten ara. Mi akken tseḍwi ṭṭeǧra-

nni ur ččin ara warraw-is tqeddar-itt s tqabact, mi ruḥen n yigujilen-nni ttrun texlef-d ṭṭeǧra-nni 

tga-asen-d ččan, ihi amek ara texdem tmcumt tqeddar-itt tga-as zzeffet. 

Ihi mi akken i tt-qqeddar-itt dayen, ruḥen ɣer uẓekka n yemma-tsen ttrun, dɣa tessufeɣ-d 

iff-is ṭṭḍen yigerdan-nni, ihi tekkar tmeṭṭut-nni n ɛemmet-sen yekka-tt lḥir ansi ara ttɛacen akka 

wigi, ihi tekker teḍfer-iten, mi ten-ttwala akkenni, tuɣal azekka-nni teḍfer-iten, tettru-as i 

uẓekka-nni, tina tɣil d arraw-is tessufeɣ-d tazizat-is, tekkar temcumt tegzem-as-tt-id s wemgar, 

ihi mi ruḥen ɣer uẓekka-nni ttrun ttrun ulac, mi i d-uɣalen yefka-asen-d Rebbi tafunast teṭṭḍen 

seg-s, tameṭṭut n ɛemmet-sen tewhem tɛus-iten am laɛwayed tufa tafunast-nni isen-id-yefka 

Rebbi, dɣa mi it-cciyeɛ arraw-is tafunast-nni ad tent-id-ṣṣuk, mi ruḥen yigujilen-nni ad qqimen 

ad ṭṭḍen, tuɣal tmeṭṭut-nni tenna i wergaz-is : « Tafunast-agi yesfek ad tt-tawiḍ ɣer ssuq, ad 

tennez ». Ihi yuɣa-as rray yewwi-tt, ma d igerdan-nni ḍefren ttrun qqaren-as : « Tafunast n 

yigujilen ur tettnuzu, ur tettmezla ». Win iruḥen ad isawem tafunast-nni ad tt-isawem ad tt-id-

yeǧǧ, yerra-tt-id. Mi i d-tezzi ssebt tameṭṭut-nni tamcumt telsa asarwal, terna abarnus, tewwi 

tafunast-nni, taḥwi igujilen-nni, yusa-d yiwen n umɣar tessenz-as tafunast-nni. 

Ihi igujilen-nni mi wallan ulac akk ansi ara ɛacen kkren ddukklen ruḥen, la laḥḥun la 

laḥḥun, ufan-d tala aqcic-nni yessared-d deg tala n yiqelwacen yuɣal d aqelwac, taqcict-nni 

tessared-d seg tala n tḥeḍriyin tuɣal d taḥeḍrit. Ruḥ ɣer wexxam n ṣṣelṭan ttnadin axeddim dina, 

tuɣal txeddem taḥdayt-nni dina, segmi akken tecbaḥ mačči d kra yeḍleb-itt-id ṣṣelṭan i zzwaǧ, 

tenna-as meɛna ad iyi-tɛahdeḍ Rebbi ur tzelluḍ ara aqelwac-agi, iɛuhed Rebbi akken i as-tenna 

yuɣ-itt. 

Tameṭṭut n ɛemmes tezga d anadi fell-as armi itt-ufat deg uxxam n ṣṣelṭan, amek ara 

texdem tewwi yelli-s ɣer tala n tḥeḍriyen tuɣal d taḥeḍrit, tewwi-tt-d tesselssas-d am teḥdayt-

nni, ma d tagujilt-nni tecciyeɛ win i tt-iɛusen izelli-tt ɣer lbir, ṣṣelṭan-nni iɣil d tina i d tameṭṭut-

is, aqelwac-nni yettazal ɣer lbir-nni anda tella wetma-s yekkat iḍaren-is dina, yettuɣal-d ar 

ṣṣelṭan. Ṣṣelṭan irkeb-it lḥir n uqelwac-nni iciyyeɛ ixeddamen-is ad sfaqden lbir-nni, ihi ufan 

tagujilt-nni i yella d tameṭṭut-is, yerna tella ɛellaǧiha s sin wakniwen, argaz ifaqed deg yiman-

is belli maci d tina i d tameṭṭut-is, yerra-tt ɣer lḥebs nettat d yemma-s, ma d tagujilt tewwi gma-

s ɣer tala n yemdanen yessared-d yuɣal d amdan, tesɛa-d sin wakniwen, lfareḥ izad, d tameɣra 

n ssebɛa wussan d ssebɛa wuḍan. 

Tamacahut-iw tefra am uɛeqqa deg tferka 

« Teryel » 

Zik-nni yella yiwen n wergaz yesɛa ssebɛa n tullas , asmi temmut yemma-tsent , yezweǧ 

wergaz yewwi-asent-id tameṭṭut , tanbabat-nni tezga teqqar-as i wergaz awi yessi-k anda tebɣiḍ  

nekk ur ten-ttḥwaǧeɣ ara , argaz iḥar amek ara yexdem yuɣal yewwi yessi-s ɣer umalu yeǧǧa-

ten-t-id , ihi suwwen cciṭ n barkukec ččan yugar-d yenna-as : «  Wali tura lukan dagi i llant tili 

ad ččen-t cciṭ-agi n barkukec  ad ṭṭsent, uɣalent-d ». Nnan-t-as : « Aqlaɣ nnuɣal-d ččan-t cciṭ -

nni n barkukec ṭṭsent ». 

Ihi tameṭṭut mazal-itt tḥares argaz-is akken ad yawwi yessi-s ad ten-izelli, amek yexdem 

wergaz iruḥ yeɣza-asent tasraft, tameṭṭut n baba-tsent teččur-asent aḍellaɛ tenna-asent ad 

truḥemt ad trezfemt yewwi-ten t mi iwḍent ɣer tesraft-nni iga-tent ɣer daxel , asmi ččant akk  

ayen yellan deg uḍellaɛ yekfa ulin-t-d ta ɣef ta armi i d-teffeɣ tmecṭuḥt-nni i tesraft-nni, tlaḥu, 

tlaḥu tettɛani teẓra  dexxan ad d-iteffeɣ seg uxxam, ziɣ wina d axxam n teryel, timiren tekcem 

ɣer wexxam n teryel tenna-as : « Ɛelxir a jidda ». Tenna-as  Teryel s leḥnana: « Ɛeslama a yelli, 

iga-kem-d rebbi ad iyi-txedmeḍ taqrist ». Truḥ tga-d ssebɛa n teqrisin, tɛeṭṭel  tenna-as : « Ayen 

akka tɛeṭṭleḍ a yelli ». Terra-as : « Teẓriḍ a yelli ur sɛiɣ ara yemma ara iyi-slemden, nettat 

tessew ssebɛa akken ad tawi i yessetma-s-nni ». Akken akken nnan-t-as yessma-s-nni : « Wali 

amek ara txedmeḍ akken ad aɣ-tawiḍ ad nɛic dina ». Ihi amek ara texdem teqcict, tga zzit teḥma 

terɣa, tenna-as : « Arwaḥ a jidda, ad am-dahneɣ taqerruyt-im ». Teryel tumen-itt tezzinez ad 

as-tani taqarruyt-is, nettat tga-as zzit yeḥman ɣer umeẓẓuɣ, tmut teryel-nni, truḥ tessawel i 

yessma-s-nni, tewwi-tent-id ttɛicint dina deg uxxam n  teryel, tesla wetma-s n teryel tusa-d, 

tenna-as belli ad tezdeɣ yid-sent axaṭer d axxam n wetma. Teqqim yid-sent nnan-t-as : « Melmi 

tegganeḍ a jidda ». Tenna-as : « Melmi teslamt i yiɣyal d iyuẓaḍ squɛun ɣer d axxel n uɛebbuḍ-

iw, inimet-as teṭṭes ». Armi twala tmecṭuḥt-nni teryel teṭṭes tenna-as belli ilaq ad nruḥ, tagi d 

teryel, ihi ugint, nnan-t-as : « Amek ara nruḥ, nkkenti nufa-d anda ara nezdeɣ, ur d-tḍarru ara 

tagi ». 

Segmi ugint akk ad ddunet ihi truḥ waḥdes, tlaḥu teqqar-as : « Mahlal mahlal ay ayur 

amedra yessi-s n baba d yemma ma tečča-tent teryel neɣ xaṭi ». Ad as-d-yini wayur-nni tečča 

yiwet, akken armi iten-tekfa, tebda-d abrid, yenna-as wayur : « Atan tebda-d tikli, ɛjel aḍar-

im ». Truḥ tettazal temlal izrem tenna-as : « A sidi blaḥnec, attan teryel ad aɣ-tečč ». Yeffer-itt 

yezrem-nni ur tt-id-ufi  ara, tuɣal tuɣa izrem-nni teḥdayt-nni, tettɛac d yezrem-nni i yesɛan 

izimer, yezga yeqqar-as : « Argaz-im d izrem, melmi itt-id-zaɛfet ad akem-yeqqes ». Teḍɛef 

teqcict-nni tebɣa ad temmet, ihi yenna-as yezrem-nni : « Ayen akka tḍaɛfeḍ ». Tenna-as acu is-

yenna izimer, yenna-as yezrem-nni : « Melmi im-d-yenna akken inas kečč  d izimer mi i d-

yewweḍ lɛid ad nečč aksum-ik, taḍuḍt-inek ad tt-neg d tabarrust ». Akken kan is-tenna akkenni 

izimer yeffeɣ-it laɛqel, iruḥ yettazal, yekcem deg umalu tekfa akk teglimt-is, yemmut ma d 

taḥdayt-nni tettɛac d yezmrem-nni. 

 

 

 

Lunǧa n teryel 

Zik-nni tella teryel tesɛa yelli-s isem-is lunǧa tecbaḥ mliḥ, yiwen wass yusa-d yiwen 

wergaz, mi tuɣ teryel ulac-itt yusa-d yiwen wergaz i yellan iḥemmel lunǧa, yenna-as ad tedduḍ 

yidi, teqbel ad teddu yid-s, mi i d-tusa teryel teffer-it deg tbarket terra-as tabaqit. 

Mi i d-tusa teryel tenna-as i yelli-s s ṣṣut ɛlayen: « A lunǧa, a lunǧa cumeɣ rriḥa n 

uberrani ». Terra-as yelli-s : « Ulac a yemma, anwa akka ara d-yasen ɣur-neɣ ». Tenna-as 

teryel : « Saḥluli-d lḥenni awi-iyi-t-id ɣer da ». Tessawel teryel « Ḥwayǧi , grawǧi yad arwaḥ 

ad awen-naqneɣ lḥenni », usan-d, teqqim-d tbaqit tugi ad d-tas imi i tt-yeṭṭef wergaz-nni, tenna-

as : « Ayen akka tugi ad d-tas tbaqit-ina ». Tenna-as lunǧa : « Tina d tamɣart am kemini a 

yemma, awi-d ad as-awiɣ ɣer dina ciṭuḥ ». Qqimen armi teṭṭes teryel tessusef-as Lunǧa ssebɛa 

tsusafin tarwel akked wergaz-nni, teryel-nni ad tsiwel Lunǧa, ad as-d-arrent tsusaf-nni awal 

(mmm) akkeni almi ssebɛa n yiberdan tsiwel tsiwel ulac win i as-d-yerran, tekker tettɛani teẓra-

tt tḍil i wasif nettat d wergaz-nni tenna-as : « Ruḥ kemm d afarraḥ netta d isɣi »  Terra-

as : « Aḥlili a yemma ad ruḥeɣ ɣer tmurt tabarranit teḍɛiḍi-iyi-d ddaɛwa am tagi » tuɣal tɣaḍ-

itt tenna-as : « Kemm d ayyur netta d tiziri, meɛna s ccareḍt ilaq win ara d-tmagrem deg ubrid-

nwen ad yettnaɣ ɣur-wet ad tt-ḥademt ». 

Ruḥen laḥḥun laḥḥun, ufan-d iqejjan ad tt-naɣen dɣa iruḥ ad ten-iḥad, tenṭeq ɣur-s lunǧa 

tenna-as : « Ɣur-k ad ten-tt-ḥadeḍ ma tettuḍ acu i d-tenna yemma ». Dɣa kemmlen abrid-nsen 

ur tḥudden ara, yexdem akken i as-d-tenna lunǧa. Kemmlen tikli ufan sin yergazen ad tt-naɣen, 

iruḥ ad ten-iḥad, tessmekta-t-id s lewṣaya n teryel. Argaz ur ten-iḥud ara ikemmel abrid-is, 

taswiɛt kan banen-asen-d sin n yigidren ad tt-naɣen, argaz abrid-agi yesɛedda awal-is iḥud-iten 

xas akken lunǧa tugi, mi iten-iḥud akken yiwen deg-sen yerra-t ddaw wafriwen-is yewwi-t yid-

s, umbaɛd tenna-as lunǧa : «  Txedɛeḍ-iyi, anda ad arreɣ tura ? », Yenna-as-d : « Tura ad d-

tɛeddi yiwet n taklit d tqejjunt-is ad t-agem seg tala ». Lunǧa tɛuss taklit-nni anda it-ruḥ ad tt-

tbaɛ-itt, tuɣal tenɣa-tt, tekkes-as taglimt-ines terra-tt i nettat, telsa iceṭṭiḍen-is, tewwi taqejjunt-

nni yid-s, terra iman-is d taklit truḥ ɣer wexxam-nni anda akken tettɛac, imawlan n wexxam 

ɣilen d tina, tuɣal tettɛac yid-sen, ziɣman axxam-nni uɣur akken truḥ, d axxam n wergaz-nni i 

tt-yebɣan, umbaɛd mkul iḍ ad d-iruḥ ruḥ  wergaz-nni ɣur-s ad tt-id-yestaqsi : « Anda teṭṭseḍ ? », 

ad as-terr : « Deg waddaynin », ad as-yini : « Acu teččiḍ ? », ad as-terr : « D agarcal », 

umbaɛed ad as-yini : « Ad yenɛel Rebbi baba u yemma », umbaɛed imawlan n wergaz-nni 

sellen i lahdur-nni, dɣa ɣillen ɛacu n uruḥani i yellan deg uxxam, dɣa azekka-nni ṣṣebaḥ, 

imawlan n wergaz-nni ṭṭfen abrid-nsen ɣer umɣar azemni nnan-as : « Ay amɣar azemni ad ak-

yeḥyu rebbi inṣer-ik, yerra-k tabarda n ḍfer awal i d-tenniḍ ad t-neḍfer, aqleɣ nsel i ṣṣut deg 

uxxam mkul iḍ, ur neẓri d acu-t, irkeb-aɣ lḥir ». Yenna-as umɣar azemni : « Ad truḥem ɣer 

yiwet n tiɣilt, ad tezlum dina tafunast, ad d-arsen akk leḍyur fell-as iwakken ad ččen, dina ad 

d-yers yiwen deg-sen meqqar mliḥ yugar-iten, mi i d-yersa ad yečč, twalamt yezha deg učči, ad 

teṭṭfem ɣur-s iɛekkzen, ad t-zahḍemt ɣer yifarawen-is akken ur yettafeg ara ». Xedmen akken i 

asen-d-yenna, utan-t armi ur yezmir ara ad yafeg, dɣa kksen-d mmi-tsen daxel wafriwen-is, 

meɛna ufant yuɣal d ṭṭuṭaḥ, yesdub-it igider-nni seg wakken yeǧǧa-t daxel n yiffarawen-is, 

umbaɛed wwin-t-id akkud-sen ɣer wexxam, uɣalen ttrebbin-t am wegrud akken ad d-yimɣur, 

dɣa din din yuɣal d argaz akken yella, dɣa nnan-as yimawlan-is : « Tura d lawan ad tgeḍ 

axxam ». Dɣa yenna-asen : « D takli-tt-agi ara d-aɣaɣ ». Dɣa nnan-as : « Amek ara tt-taɣeḍ, d 

taklit ur tecbiḥ ara ». Yenna-asen : « D tagi i bɣiɣ », ddan-as deg lebɣi zewǧen-as takli-tt, 

xedmen-as tameɣra ssebɛa wuḍan ssebɛa wussan », ihi yewwi-tt ɣer yidis-is tuɣal-d akken tella 

d iṭij, dɣa mi ttwalan medden d ahcen, nnan-as : « Amek tuɣal takli-tt-agi d agur, mmell-aɣ-id 

akken anaxdem am kečč ». Yenna-asen : « Ad taḥmum aqaẓal n waman, ad as-teccucfem i 

takli-tt-nwen, ad t-kemlem ad tt-tewtem s uɛekkaz ad as-teqqarem « Ccencel taglimt-ik a 

bareṭṭḥam ». Dɣa s kra n win yesɛan taklit yexdem-as akken i as-d-yenna, dɣa mmutent akk 

taklit-nni , dɣa teqqim-d deg wawal is-yenna uyaẓiḍ n teryel : « Ddez ddez deg umahraz, lunǧa 

yewwi-tt wargaz ». 

Nnefṣ n uɛeqqa n tteffaḥ 

Zik-nni yella yiwen n wergaz, yettɛac d tmeṭṭut-is, yal mi ara tettinit ad as-d-yawi aɛeqqa 

n tteffaḥ akken almi uwwḍen setta n yiɛeqqayen, tesɛa-d tmeṭṭut-nni ssebɛa n warrac, almi ad 

tesɛu tmeṭṭut-nni aqcic wis ssebɛa yewwi-as-d nnefṣ n uɛeqqa n tteffaḥ, tesɛa-d tmeṭṭut-nni 

Mqidec. 

Ɛeddan wussan uɣalen d irgazen, yenna-asen babat-sen d lawan ad tefɣem ɣer ṣṣyada, 

yekker yuɣa-asen ssebɛa n tmukḥal yerna-asen ssebɛa n yiɛawdiwen-nni , Mqidec imi yeḥrec 

yextar timegḥelt yelhan yessens-itt ddaw lmeḍleɛ n iyuẓaḍ, yextar aɛawdiw yelhan yuta-as 

amesmar deg uḍar, mi i d-nejmaɛen akk ad asen-yefraq baba-tsen timegḥal-nni d yiɛawdiwen-

nni, nnan-as watmaten-is : « Tamegḥelt-agi yerkan ad as-tt-nefk i Mqidec, aɛudiw-agi 

yettqejdiḥen ad as-tnefk i Mqidec ». Ihi ruḥen ṭṭfen abrid n lɣaba armi iwḍen ɣer wexxam n 

teryel,  tenna-asen : « Ɛeslama, mraḥba yis-wen », amek ara texdem tga lmelḥ deg lɛic-nni i 

tefka i yiɛawdiwen-nni ,mqidec ifaq-as yekkes-as akk lmelḥ, iɛawdiwen-nni teqqen-iten s cɛar 

uqaru-s . Mqidec yenna-as : « A la aɛawdiw-iw ad t-qqneɣ s ubarwaq ».Umbaɛd qqimen, deg 

yiḍ faqen-as d teryel , nnan-as ad narwel, ǧǧan-tt armi teṭṭes yal yiwen yerkeb ɣef uɛawdiw 

wid-nni tecud tteryel seg ccɛer uqerru ugin ad-kksen . Mqidec mi it-icud s ubarwaq iṭeraɛ s 

uɛawdiw-is , wid-nni mi walan tteryel tuwweḍ-d ǧǧan-d iɛawidiwen-nsen rewlen rekben akk 

ɣef uɛawdiw n Mqidec rewlen zegren i wassif , tteryel ur tezmir ara ad tezger i wassif tenna-

as : « Lmelḥ d axeddaɛ »ɣlin akk iɛawdiwen-nni ala win n Mqidec axaṭar yekkes lmelḥ-nni mi 

d-uɣalen s axxam ḥaca Mqidec i d-yerran aɛawdiw-is ihi iḥwi-ten akk baba-tsen seg uxxam 

yenna-asen kunwi mači d irgazen. 

 


